
JANA GANA MANA

Jana-gana-mana-adhinayaka jaya he
Bharata-bhagya-vidhata
Punjaba-Sindhu-Gujarata-Maratha
Dravida-Utkala-Banga
Vindhya-Himachala-Yamuna-Ganga
Uchchala-jaladhi-taranga
Tava shubha name jage,
tava shubha asisa mage,

Gahe tava jaya-gatha.
Jana-gana-mangala-dayaka jaya he
Bharata-bhagya-vidhata.

Jaya he, Jaya he, Jaya he,

Jaya jaya jaya, jaya he.

FOREWORD

The State Council of Educational Research and Training (SCERT), an Academic Authority
of the state, has been entrusted with the task of improving the quality of education in the schools of
Arunachal Pradesh. The National Education Policy (NEP) 2020 stresses on the use of mother tongue as
a medium of instruction in the schools especially in the primary and upper primary stage.

Keeping in view the importance of third language, the Government of Arunachal Pradesh has
decided to introduce third language books from Class VI to VIII in the state by collaborating with the
Apex bodies of various tribes. In the first instance, the books of NYISHI, GALO, TAGIN, MISHMI
(Idu), MISHMI (Kaman), MISHMI (Taraon), TANGSA and WANCHO tribes are being introduced.
These books will be taught in different schools of the tribes to which community they belong and will
be introduced in the schools with a purpose to enhance their content knowledge so that the learners can
understand things in a better way.

The introduction of third language Books aims at understanding of the contents in a better way.
At the same time, it will help the learners in the development of skills and knowledge. This will inspire
them to have close cultural ties with the tribe they belong to. In the recent years, it has been found that
many children have been alienated from their mother tongue mainly due to the unavailability of third
language in the Schools of the State.

With its introduction as the third language, it will improve teaching and learning of other
subjects as well in the schools. This will also help in improving quality dimensions and will equip them
with better and improved content-knowledge and pedagogical support while translating their goals in
life.

Keeping in view the immediate need of it, the SCERT had been entrusted with the tasks of
vetting and coordinating in the development of these books of third language. These books have been
the outcomes of hard work by the Book Development Committee of different tribes as well as the Apex
Body members of concerned tribes. The credit also goes to the Member Coordinators and the Editors
who strived hard to give shape to the books as they are available before us now.

I am sure these books of third languages will meet the challenges in updating learners’ ability
and will prove immensely effective and helpful in transacting and learning the content. Additionally,

SCERT welcomes all suggestions to improve the book for its further editions.

Niharika Rai, IAS

Commissioner (Education)-cum-Director, SCERT
Government of Arunachal Pradesh

Itanagar

INTORDUCTION TO USAGE OF TAGIN ALPHABET.
ANOTE FOR THE TEACHERS.

INTRODUCTION.

Notwithstanding the advent of modern administration and political system in Tagin doomain
in the late 1950s and beginning of modern education in the late1960s, the real activity of educational
system, as a matter of fact, started only in the 1970s. During those formative years of the Tagin soci-
ety in the modern era, those who were literate used Padam (Modified RomanSscript or MRS in short)
probably originated from Padam community of Adi tribe of the erstwhile Siang Frontier Division and
now East Siang, for writing purposes. As a matter of fact, even today, it is the mode of writing used by
many. All the names of people, places, names of festivals, etc. of Tagin are written in Padam.

The disadvantage of the Padam script when used for writing Tagin is that it does not produce
the exact desired sound of the word when the particular word is spelt or read outbutgives a totally
different sound, e.g.tapv (pumpkin) is written as tape (cTd) in Padam MRS that gives a completely dif-
ferent sound. But when it is written in Tagin script as tapv (dTd:), it gives the actual sound.A couple of
more examples will clear it. Svrv (wild boar) is written as Sere (FX) in Padam, but when it is written
in Tagin MRSSvrv (8X:), itthe exact sound. Similarly, Tvre (eR)is wrongly written as tere (a3 ) and so
on and so forth.

The same is the case with usage of W. When we write tari(creeper) the sound it produces is
completely different and misgiving, but when we write it as tarwin Tagin, it gives the exact sound.
The TCS identified this particular problem and started contemplating to develop its own script using
Roman Script but modified to the phonetic requirement to suite the Tagin sounds while truly adhering
to the phonetical system of the IPA. To give it proper direction and shape, the Tagin Cultural Society
(TCS) adopted a resolution during the 3rd TCS Conference on 16 — 18th December, 2012 at Daporijo
to develop Tagin script.

Accordingly, the TCS conducted its first ever workshop on Development of Tagin Script on
19th February, 2014 at Daporijo in which it was unanimously resolved to adopt Modified Roman
Script (MRS) for writing Tagin language with minimal changes of the popular usage of the prevailing
writing system as given in Table: 1. To strengthen its pursuit of developing Tagin language using MRS,
a week-long workshop was conducted on 8 - 14th April,2015 at Daporijo. These two workshops were
followed by training of teachers in Primer making, Literacy Guide Book making, lexicography, etc.
As many as eight batches of teachers were trained in collaboration with North East Centre for Train-
ing and Research, Shillong. As a result of these trainings and workshops, the Tagin Cultural Society
developed seven different types of books including Tagin Primer and Tagin Spelling Guide Book for
primary and preprimary students besides publication of the Tagin Alphabet Chart. As these newly
adopted Tagin Alphabet system using MRS were new to the people, especially, the school children,
rigorous trainings were organized throughout the length and breadth of Tagin inhabited areas of Upper

Subansiri district in the last three years.



USAGE OF TAGIN ALPHABETS.

As already explained above, the changes made on earlier Padam system of writing, is very min-
imal with the incorporation of only two alphabets as vowels viz. V and W with long and short sounds.
Despite some members having the opinion to have the theory of ‘one symbol, one alphabet/sound’,
the TCSdecided to keep the other alphabets intact as per the prevailing practice in consonance with the
English writing system. This has been necessitated by the objective of the TCS to develop a language
which is reader friendly and easy to grasp and memorize. The TCS decided not to use any signs and
symbol to represent any alphabet /sound which are not easily available and accesible by the common
people in the QWERTY system of any keyboard.

In the series of workshops, the historic introduction of two alphabets viz. Vand W as vowels
were made. The entire sounds of Tagin language are actually hinged on V and W.

As a result, the Tagin Script so developed has now become quite popular not only among the

students, but with people of all walks of life.

TAGIN ALPHABETS
Capital A B D E G H I ] K L M
Small a b d e g h i j k 1 m n
Capital O P R S T U \4 W | CH | NG [ NY
Small 0 p R s t u y v w ch ng | ny
Table: 1
CONSONANTS:
Capital B D G H J K L M N p R S
Small b d g h j k 1 m n p r s
Capital T Y [ CH | NG | NY
Small t y ch ng [ ny
Table: 2
VOWELS:
A E I O U \ W
a € I 0 u v w




The Table: 4 below shows the comparison of Tagin alphabet with Devanagri and IPA system

which tells the whole story in a nutshell.

Alphabet Nearest IPA Examples with English meaning in In English as in
Devnagari | symbols bracket.
alphabet
A el a Abu(father), Apung (flower) Bar, Mark
B g b Boru (younger brother), Busu (fear) Book, Bath
D o d Dvko (spoon), Dvdu (debt) Dot, Dip
E T € Eryungtar (dung beetle), Led, bed
G T g Gudung (rise up), Yagwng(axe) Goat, ago
H = h Hapok (heart), Himpu(happy) Hen, Hole,
I 3 i Kipung (dog), Yabin (goat) Ink, limit
J 5 & Jipu(generous), Kajo (a while ago) Joker, Major
K & k Kinung(navel), Tapik (leech) Kite, book
L o 1 Lvnyi (twice), Yalwng (red) Logo, Believe
M pe m Morko (money), Svtum (bear) Most, Ram
N I n Naru(stench), Kano (hunger) Nest, Pen
(@) 3N ) Oku (leaf), Alo (bone) Ozone, Pole
P q P Porok (hen), Lvpa (leg) Pen, rope
R I r Rimor(mistake), Mvrwng (hearth) Rose, Bar
S T s Subu (mithun), wsi (water) Salt, sent
T g t Tarung (mosquito), Ator (strong) Tea, Pot
U 5 u Um (yes), tvvpu (melodious) Suite, Put
Y I j Yapung (white), Aya(mercy) Yes, Yore
\Y% 37 9 Viji (cloth), bvdw(cliff) Bird, table
W w Wmw (fire), Yalw(red)
CH T Ik Chokpia (jaw), Dvcho (steal) Child, Macho
NG = N Ngunu (we), Ngui (fish) Wrong, Ring
NY 5 n nyi (person), anyi (elder sister/two),

Table: 4




As seen in Table:1, there are 24 alphabets in Tagin out of which 17 are consonant (Table: 2) and
7 are vowels (Table: 3). The only difference between the earlier Padam style and Tagin alphabet is the
introduction of V and W. Thus, the usage of all the alphabets except V and W are familiar to everyone.
BeSides these two alphabets, another new thing is the introduction of Short and Long sounds of vowels.
The words having Long Sound will have double vowels e.g. dooma (not available), aaro (arrived), pootv
(fat), etc. And, the Short Sound will have single vowel e.g. tatwk (frog), Dumpu(deer), subu (mithun).

Another significant aspect of Tagin language is the revival of NG(Devanagri - § and IPA - N)
sound. As a matter of facts, NG sound is ubiquitous in every sentence a Tagin speaks, especially, areas
beyond Sippi river towards upstream of Subansiri river. But, as per the available information and data,
one thing is crystal clear that NG sound was predominant in the early days and is the root words or
sound of Tagin language. However, with the process of societal evolution and exposure to different
people speaking the similar language, and; like the way the homeo sapiens has lost the tale in the long
haman evolution; the NG sound was also lost in this process. Even this day, about 80% of Tagin speak
with the NG sound. On the basis of this reason, the TCS has decided to adopt NG in all respect in of-
ficial writing and speaking of Tagin language. Hence, the NG sound has been invariably used in this
book wherever necessary irrespective of region.

The geographical gap of variation of pronunciation is too narrow in Tagin language. Sometimes,
the variation of pronunciation of the same word is found even in the same village. For example, namv,
naam, naang, etc.for house; tvpu, tvvpu, tvvpiu, etc. for sweet to hear; 0so, ojo, etc. for rope; wsi, wsing,
vji, etc. for wood; apu, apung, apiung, etc. for flower. In addition to these pronunciation issues, there
are many synonyms issues which are region based, for example, alv and lvpa for leg, alak and laak for
hand, nyik and anyik for eye, agamand gaam for mouth, etc.

In addition to regional variation of pronunciation and meaning, there are certain words which
does not have existence in Tagin such as book, thousand, crore, computer, school, bulb,television, office,
pen, cinema, camera, etc. For such words, the TCS has decided to borrow and adopt foreign words but
written in Tagin script. The adoption is based on popularity of the usage among the Tagin speaker and
not based on any particular language. Few such examples are skul from school (English), kitap from ki-
tab (Hindi), opis from office (English), akor from Aksar/akor (Hindi/Assamese/Bengali), kolum from
kalam (Hindi), elekson from election (English), kenbas from canvass (English), etc. There are many
more such words which requires to be adopted as borrowed words. But to adopt them with unanimity
among the speakers, a series of community test process need to be conducted. Since the process of
community tests requires time and patience, these borrowed words are being used amply in this book
but written in Tagin script.

The primary objective of the Tagin Cultural Society was to develop a language that is under-
standable by and acceptable to the majority of the speakers so that in the long run only the ones con-
stantly spoken and used will finally remain thereby doing away the confusion created due to regional
linguistic differences. With this objective in the view, the TCS deiced to choose and adopt those words
which have a majority speaker. While making this book, care has been taken to roughly identify that at
how many places a certain word is being spoken to arrive to a rough calculation to deduce the majority

of population using that word before finally adopting it.



The committee has its own limitations owing to many different reasons and does not rule out occur-
rence of errors in any form in this book.And, we understand that despite our best of endeavour, errors
in any form are bound to occur.If any such error is found, it will be rectified and then incorporated and
updated in the next edition of the book. Further, the TCS will appreciate and note any suggestion and

positive criticism to make this book better in the subsequent editions.

Dated Daporijo, the 10th July,2020.

Lardik Kare
Secretary General, TCS
&
Chairman
Tagin Language Development
Committee

CHINGKOR: 1

VRIK GVLA IKI GV IGU

Kuriumkulu Abu Tanyi, vrik aku la Iki aku soola doogv to. Ho anyi ham Abu Tanyi nw gv
dooku lo naam ao hvka doogv to. Kuriumkulu, iki, vrik okv nvgwng gv gwnvharnv mvnwng hv nyi
gaam bv japto. Abu Tanyi la iki okv vrik hv ka nyi gaam bv jamming suto. Hvbv rila ho aom hv alv bv
doobam to.

Alu gulo Abu Tanyi achi alv bv lvvma tvku. Lvvma kunam Ivga bv Abu Tanyi gv rvngo ngv

ramto ku. Hvbv riku namv vrik nyila iki nyi Abu Tanyi

e
-

minto, o n;. . o R ~-'=¢I
: . : "I t 7. —
“Ngo gv aam-tami okv aliamu lilwk Iwkdw hv A ) ]f _;i!' :,;_:.. a.\,\\{..‘x _
kvanwk pvkv, hvkv lvga bv, nunyi aru nyi rvngo nga ¥ Y q“}:’i i :";;‘.;?4?
. A \ %ga#u_
mvte ka. Hvyv rvngo nga kai yago mvre dw hum ngo, 332 =)

: !ﬁ : e L
naam ao lo domure okv miayung bv mvnv anga naako J} m I ”‘ﬁ LH #i' ”:
lo doomu reku,”.

Ho kooching bv, loogu nvnga aru kamchi vrik
nv iki bunyi hv rvngo bv vngto ku. Rvngo hoka anyi hv
vngchi kunam mv vrik hv atu gv rvngo mvtung nga mvrap toku okv iki hv raagam lo svngnv kolv hoka
alu yumin pala dooto. Ho alu vrik hv rvngo mdu okv iki hv svngnv doonyum hvka yupkwng la dooto.

Vrik kv rvngo mvtung nga mvnya peeku la arium kunam hv, laung gv koro hoka hursi peela
naam bv aato ku.

Vrik ham vngro motu kula iki hv raagam lookv gwlin tvku. Gwlin laaku la, iki hv vrik gv rvngo
mvnam hoka atu gv lalam hv bvla dvbv rvngo nga jokyik tvko. Hvbv rinam hv rvngo gv rwkdum rwko
mvnwng hv iki gv lalam liv bv dooto ku. Hvbv rinam hv iki gv wk hv kedv bilv bv rito.

Arium naam achi laaku la iki hv minto ku,

“Atu, ngo rvngo nga mvnya piku nv kv. Svlu loonga ngo akin ajin kaama bv rvngo
nga mvnya pvnv.” Iki gv hvbv minam ham tvto la vrik hv Abu Tanyi nyi minto, “Iki gv minam
vh mvvsu dvnv mabv. Iki svlu longa raagam aala doonyum olo yumin la doosu pvnv maabv.

Rvngo ngam ngo akin mvsu pvnv maabv.”

Ho Iki hv minta to, “Atu, no kaaka to, vrik gv ayak vh kedv kaama, drwk chijik do. Rvngo
mvma nam lvga bv vrik gv wk hv darwk do”. Ho tvto la vrik hv minto, “Alv re, hvbv ribo lo, Atu no
aru nyi rvngo olo lila kaasu laaka”. Ho anyi gv minam hv tvto la Tanyi minto ku, “Alv re, aru nyi rvngo
olo lila kaaka riku. Mvngnam mvngma nga, aru nyi rvngo olo kaala kuju”.

Alu loogo nvnga, Abu Tanyi Ivvma ngv poya lai kula rvngo bv linto ku. Rvngo linla kaaku
namv vrik gv lvlam-laklam go kaapa mato ku. Hvbv rito la iki yaagv lvlam-laklam
yanga kaapa tvku. Abu Tanyi arium naam lo aala kula vrik ha yamto kula naakum bv charlu toku. Ho
kooching bv Abu Tanyi minto ku,

“Vrik no hvje lookv naakum bolo doola kuka. Hvbv rito la no kano rinyi ngam gokpa laaka. No



Hokv, Abu Tanyi minta to, “Iki no hvje lookv ngam naam ao so dooming gvla kuka. No so
dootu la ngo gv dvtung ngam dvria laaka. Hvbv rito la, ngo jima dvdv bolo, no dvpa maare. No ngo gv
dvtung ham kabiu jeeka ngo jinwng maabo lo jima re”.

Hvbv riku namv vrik hv Abu Tanyi nyi achi alv bv haachi namgo hapok lo dotoku. Vrik hv
mwngto ku, Abu Tanyi nyi lvko maje ka lvko gunyi rwkyi naabv dvbv toya toku. Nw mwngto, “Nga

rvngo mvya nvnga naakum lo okv rvngo mvma yanv nga Iki ha naam ao lo doomu gvyi kubv.”
Hvbv riku nvngv arium gulo mootum gv tasu hv Tanyi gv porok ha nungbv nampam lo aala
Tanyi gv naakum adar hoka toosi to. Tasu hv virk nyi kaapa tvla tvka to, “Ajin, naam tv Tabwngmoria
la Yachwngbvlwng dopv ri?””. Tabwngmoria ngv Iki ham minggv dvnv okv Yachwngbvlwng ngv vimv
nga minggv dvnv. Si gaam si nyi hv tvvchin maadu bv minsi naam gaam hv. Tasu hv vmv ngala iki
ham busu dvnv.
Hum vrik hv minji to, “Doopv kamcho portak-portak,
.~ kaambvri portak-portak” vla minku namv tasu hv naam lo ru-
cha la pvrv gv porok ha nungla motum bv kegv la dvto ku.

(nd T
Yl ,.':-;1?“;1;&# _.%-r | Vrik hv tasu ha chimma kv hvma bvya, tv donya pvkv
J 7 % .-:'“.f "rwr l‘:r ;f_;h — hvnv guilo, svlu tasu hv naam chaala porok ham nungla dvma
N o L;f:“ ; # Q"-f re. Vrik hv Abu Tanyi nyi haachi nam Ivga bv tasu ham min-
4 : :th bwk jima tvku la, tasu hv porok ham nungla dvto.
(e n Lok Ho lvga bv Tanyi gv rimur kolo, tasu hv ngonu gv porok
F ha hvje lodv bv nungla dvdu nv.

Hookv koongv, svlu lodw bv iki hv naam ao lo okv vrik
hv naakum Ivkwng lo dodo nv. Iki hv mvngla rinam Ivga bv hvje loodw bv, amin hv alv maadv. Okv
nyi hv minchi nvdo, no iki hv hvla yamri nyi ka mindo.

- Mimpa Nvngv Lardik Kare okv Tasar Doyom

RIKOR
1. Tvvkanam okv mintam sengv:
1. Abu Tanyi hugu rito la iki okv vrik ham rvngo vngmv pvnv?
ii. Rvngo ho vngla iki okv vrik hv hugu rito?
iii. Arium nam vngla kula iki okv vrik hv Abu Tanyi nyi hugu gaam mintam pvnv?
iv. Iki hv naam ao lo okv vrik hv naam naakum lo hugu bv dodo nv?
V. Abu Tanyi gv porok ham hvye hugu aring bv nungpv nv?
Vi. Tasu hv vrik ham hugu hvla tvvka to okv vrik hv hugu hvla mintam to?
2. Lvkwng gv gamchar bolo mvnv la gamso lo mvlin to:

Laung Iki Vrik Tasu Porok Lvlam Ngwng Rwkyi Naakum Naako
3. So gamchar so lvkwng gv aro nv bolo yelwk to:

Lvvma Doonyum Raagam Lvlam

1. Subu angv gv....... hv si doopv.

ii. Ngo ....... la hospital si dopv nv.

iii. Rvngo........ ayi la oku borgu pato.

iv. Lamda lo ugu rinyi ........ lo doonu dvnv.



4. Minjik okv Mimor.
Lvkwng gv gaam bolo Minjik/Mimor gamchar ham yelwk to.

a. Abu Tanyi Ivvma lo dooto

b. Rvngongamikimvmato.

c. Vrikaluraagamhokadoomin to.

d. Iki angvariumrvngongajokyik to.

e. Tasu la vrikajinminsu to.

f. Tasuhvporok ham nungladvdo.

S. Mwnggap Laaka
Akusunv Gamchar

Gamchar Akusunv
Lvkwng Ao
Dvpu Dvru
Aru Arium
Dviji Kano
Mwngpu Mwngru
Ugu Harik
Aso Adwng




CHINGKOR: 2

ABWNG LA BORU

Anying gulo nampam gulo nyimv nyilo nyigo doba sito yu. Hvbv rinam hv ho anyi hv ku nyilo
anyi go doto yu. Hvbv rinam hv abwng yangv pvcha tvyu okv boru yangv nyiba tvyu. Hvbv rinam
hv alu gulo ho anyi gv anv abu nyingv nyikvm okv hongu la siyu toku yu. Hvbv rinam hv abwng
yangv pvcha nam lvkwng lo nyimv ngv hvye ka

mvnggia mabv rila nyeng kama bv doto yu. Boru -"5 ¥ "\ { [ I

yaangv nyemv kaapu nv aku naala nyeng bv mvto

-

yu. Hvbv rinam hv abwng pvcha alu ayu chima
bv rvngo mvnam ha chimwng tvla hvgu ka richin
mvngchin mabv rito kula ho boru angv pakma
bv rito yu. Hvbv rije ka nyang angv mvlo tvla riu
pvcha nyi nyelu nyi chima dvbv adin, achin okv
opo nga jisila dvmu tvku. Hvbv rinam ha kaato la
nampam gv nyi adw hv kam rise go doobo lo ho
gv pvcha nv angv ham hartv la kam ha riji koto
okv kam rinya kubolo nyeru la rito ku. Ham kaa-
to kula boru nyiba nv angv abwng pvcha nyi abu yaya bv kanwng maabv riya-riya tvku.

Hvbv rito la boru angv achi alv bv nyegam gamtv nvgo bv rito yu. Nw alu gv dwki bv tumru
aku ama lo hiram aku apto, ho malo bimbu aku apto. Ham nampam gv nyi ha charsak bv twkla dvgv
tvku. Hvbv riri kunyi nampam gv nyi dvdv ngv nw nyi achi alv bv hartv laku okv pakla rito ku.

Hvbv rinam hv alu gulo nw bimbu si gulo ala doto la bimbu adw gv soolwk nama kaaria la doomin
tvku. Hvbv kaaria namv, bimbu hv sooSin sooyin lwkla ku si ha tvngmin la dooto ku okv aku nv aku
nyi riakmi sula achi alv bv pakmi sidu bv nw kaato k.

Anyiung ngam sibin anv gula kuu go aaba sito ku. Hogv ayung jeema nga paatv aku aala
mvnwng nga gambv chariak pato ku. Hvbv rinam hv mvnwng ngv kiak-kichak la rito ku. Hvbv rito
la anv ngv ku ha kiyu maabv paatv ha ku ha gamji kv vla vngchir vngyir la ringria la dooto ku. Ham
boru nyiba nv angv kaato la aya kapa to okv paatv angv yaanga chara piku la moodw gonv bv vngto
ku. Hvbv rinam hv nw hiram aku kaapa tvku, ham nw apto ku. Hiram anga gvla hiku la nw lamda
hoka mvngjuk payengto, “Hvkum aring bv bimbu wdw hv pakmi sunv ngv okv aku nv aku nyi riakmi
sunv ngv paatv nga kaato la atu hv mwnggwng bv kisu dvnv, aku nv aku nyi kigv kuma bv ridu” hvla
mvngto ku. “Hvbv rito la anv akin hv atu gv kuu ha gamji kv vla ringria la domwng dunv?”.

Hvbv rinam hv nw mvngda tvku, “Ngo gv nampam nyi ham paknam hvka nga ka hookv nyi svbv riji
maari” hvla mvngto ku.

Hvbv rinam hv nw gvngrap tvku. Hvbv riku nvngv, nw lamda vnglum hoka burta sogo kaapa
tvku. Nw ho gv boorta songam paki tvku. Ham mvki lai kula hiram gv ao lo gvtum tvku. Hvbv rinam

mv nw nampam gv nvchi laong lo aachi tvku. Nw hiram anga lamda adar gv yamcham gv arwng lo



gvching tvku.

Hvbv rito la nw atu boogv hordo nga nalin la lvnv nga bvktak pasu to. Hvbv rito la burta soonga
naalin la atu boogv lvpa nga leebum Iwkto ku okv gokrup to. Ho kooching lo goktv ku. “Martwng nyi
tabw hv gamki pvkv. Ngo laong si sida seengv rito la gejo pvnv kv.” vla nampam nyi ha tvpa dvbv
gokto ku.

Hvbv rinam hv nampam gv nyi dvdv ngv
mimpa minsu to okv mimi svto ku. “Nunu tvvpa
pvnv ri? Martwng nyi tabw hv cheki pvyu kv.
Ngunu sema bakbv vngji ma. Arw svnyi bv hvye
tabw gamki nvgv sema nga bakria re.” Nampam
nyi adw hvvmi sula arw rito ku. Ho adw hv va- =
tu-atu gv naam ha mvtum tvla dooto ku. Kvgo nv
mooying vngpi kula naam bv akur kunv ngv kaa-
pa to lamda hoka sipv nvkv hvla gvngla doonam |

ha. Ho adw hv kaapa tvla ya minto ku, “Abu ny- £

itin doopv nv, anga soonv ngv sojo dola; kobung &
baanv ngv baajo doolo vnam hv. Alu gv dvki bv
mootum vngnv ngv hvkv go vngpa ji mvngnam hvma bv” vla minto ku. Hvbv rito la sedin maapv
tvla ya, lamda adar bv arw la vngye tvku. Hvbv rinam hv anyiunga abwng pvcha gv tvpa tvku. Ham
tvpa kunam hv abwng pvcha ngv vbar gv se ha naala hiku la boru gv sema nga gvku bv ajin kaama bv
kapying la vngto ku.

Boru gv dooku hvka aachi namgo la abwng Pvcha; achi gv Martwng jeenga lo, vla kaprap tvku.
Hvbv rinam hv boru, abwng nyi lamdu bv, “Puu taalv” hvla milam patvku. Okv, abwng nyi jarbwng
tvku la boru kaprup tvku. Hvbv rinam hv boru kapying dvla minto, “Achi na ngo hiram gvbv ka hiram
yakmar chargu dvmu tvma; tumru gvbv ka tumru yakmar chargu dvmu tvma kv.” Hvbv riku nvngy,

boru Martwng, abwng pvcha nyi jarbwng tvku la kapying la minto ku,

Takwng anv nga nvje ka

Talwng anv nga nvje ka

Nvvnam kaku ma.

Chengtung anv ngv anv dvdv su

Deekv abu hv abu dvdv su

Taomarw hv nyido hardung jeka

Hhibv kiampwk lo asu dvdv

Humpium Yangam hv svagtung chadin jeka
Yamcham arwng lo asu dvdv

Twkrw sengv twkrw svbi dvku nyi

Baaarw sengv baarw sebi dvku nyi



Hvbv rito kula boru yamdwng arwng gv hiram pvsi pvku nama joolin laku la abwng nyi gvmu
tvku. Abwng boru nyingv laong lookv gokrv rvlwk laku la nampam ato ku. Hvbv rinam hv nampam
gv nyi dvdv ngv kaapa tvku la arw la naam ha mvtum tvla doonv mvnwng ngv adin dvbv Martwng gv
naam lo akum nriato ku. Ham nw kaato kula minto ku, “Chengkvmachak hv kedv svngnyu madu nv.
Nyubu hv nyitu svngnyu madu nv.”

vbv minto kula Martwng hiram anga seelin laku la pamwk tvko. Abwng pvcha nyi sen okv
yakmar mego nyi kvngji tvla dvmu tvku. Okv nw atu gv nyeng ham mila kula opo linji moto kula adin
ha tvngbik moopv kunv yu.

Hvbv rinam ha kaato kula nampam gv nyi dvdv ngv hinying ngv sung pato kula atu-atu gv
naam bv vngkur svpv kunv yukv.

Ho gv dw lokv boru Marwtng, abwng pvcha nyi pakrup tvku. Anyung nga nyimv aku naaji
tvku. Hvbv rito kula, abwng nv boru bunyi gv homv hou hv bokta laaku la alv bv dooto ku. Hvkv lvga

bv, svlu gubv abu gv mimbu hv doobwng dvnv:

Twkrw boongv twkrw svbi dvnv
Barw boongv barw svbi dvnv
Moogu boorta nga mvrini
Moodw boorta ngv svbi dvnv
Modw boorta nga mvrini
Moogu boorta ngv svbi donv,
Abwng hv abwng bv dvdvsu

Boru hv boru dvdv su

Hvkv lvga bv nyi hv atu gv abwng boru ham asar alv bv pakmi sula kv hvla mindo.

- Baman Gyama

RIKOR

1. Tvvkanam okv mintam sengyv:

1. Nampam gv nyi adw hv abwng pvcha nyi hugu aring bv ripv nv?

ii. Martwng nw ham tabw hv chvpv kv hvla nampam nyi ham gokpa nvnga tvvtu la,
nampam gv nyi adw hv hugu ripv nv?

iil. Paatv nga kaapi laa, svbin kwbi hv, svbin anv ku sunyi ham keyu rilo, Martwng gv haapok
ara lo hugu bv mwnto?

iv. Lamda hoka boorta songam kaapa tvla Martwng hugu gwngring gu gwngto?

V. Martwng la abwng pvcha bunyi hiram anga naam lo gvlwk lai kula hugu mvpv kunv

okv nampam nyi adw hv hugu rito?

2. Minjik okv Mimor. Lvkwng gv gaam bolo Minjik/Mimor gamchar ham yelwk to.

a. Martwng si hoka svbin aku apto.

b. Abwng pvcha nyi Martwng nyemv gu rvji to.

c. Martwng ny1 boorta ngv cheeto.

d. Martwng nyi abwng pvcha laong ho vngrwk tvku.

e. Martwng hiram adin ham nampam gv nyi ham jima to.

f. Paatv angv svbin aku cheeki to.

3.

Lvkwng gv gamchar bolo mvnv la gamso lo mvlin to:
Paatv Sii Svbin Boorta Gwngring Yamdwng

So gamchar so lvkwng gv aro nv bolo yelwk to:
Hiram Abwng Nyubu Mooying Kapto

a.Ngogvabu.......... ... vngyi nv.

b. Ngunu mvawng hv ............ nyetu hvma bv pakming sula ju.
Covernnnnnnn agv hijung hv kai do.

d. Taga ngv punu nvngv Dootwng............... ku.

Lvkwng gv miri gaam som nyu gaam bv yeto.
Twkrw boongv twkrw svbi dvnv

Barw boongv barw svbi dvav

Moogu boorta nga mvrini

Moodw boorta ngv svbi dvnv




CHINGKOR: 3

TAAKW YAJI GV NYEMV NYAMNAM

Kuriumkulu lo pvta pvga ngv nyi bv rito la gaam minto. Hvbv riri lo, Taakw Yaji nyi nyemv
nyemu to. Nw gv nyemv nyamri lo, Mwra Keki (Pvta Garak) hvnam pvta aku dotv laayu, mvnwng
mvnwng gv nyemv nyamri nyi gala hila vngv riato. Taakw Yaji gv nyemv nyamdu bv hvla, singpum
rungtam mvri alu lo pvta pvga mvnvng
ngv aakum nriato. Ho doonv mvnwng hv
Mwra Keki nyi hugu aring bv pator sengv
dw hvla raato. Mvnwng hv, ngo hvbv
pare, hvbv mvre hvla kula suktak bv min-
la yu opo tvvngla kula rito. Pvkok Regok z gr
kv riokse bargu bukto la “Mwra Keki abo |4 |

lo ngo hvbv pare,” hvla pakwpapak tvku k-
yu. Chikriup hv nvngbung sogu bvngto la w N
“Ngunu hvbv nwkre” hvla nwkwnwkpak '
la mvtv yu. Okam Paklo ngv huktung yakia bogu hukto la, choi bv poktung tvla doonam hvyu. Opo
jinv adw hv chapsakchapnyak dvbv nw nyi jibo jilik la ritv yu.

Nyeda ngv soorap laku la vngku nvngv lamda hoka, Mwra Keki holwk la Taakw Yaji nyi gaala
hila jargv tvri lo, kajo bv ngo vbv pare, hvbv nare hvnv adw hv kajo bv kero tvku yu. Ho koochi bv
Pvkok Regok kv yamdwng arwng bv kelwk roku, Chikriup hv kulung lungrwng lo kelwk rotv kuyu.
Mwra Keki Taakw Yaji nyi gala hila jargv tvvto ku. Ho jargv tvri lo, Okam Paklo ngv jarmwng gvla,
Mwra Keki nyi paami suto. Mwra Keki la Okam Paklo bunyi hv achi alv bv pami suto ku. Okam Paklo
ngv maanying alv bv nyimin nam Ivga bv, nw rioktung achar gu bokje ka Mwra Keki nyi paya yaaku
maato. Paadvpaadv la anyunganya nga, Okam Paklo Mwra Keki nyi paya yaato ku. Mwra Keki nyi
paya yaala hiku la, Okam Paklo Taakw Yaji nyi papi tvku.

Hvbv riku nvngyv, nyeda lo soonv mvnwng ngv, sookum laaku la Okam Paklo nyi achi alv bv
aring tvku. Okam Paklo nyi opo chapsak dvbv jibo nv dvnv wdw hv nw nyi ponya nga jito kuyu. Hvbv
alo nga jinv nyi wdw hv, ayak blv nga jito kuyu. Ho nyeda vngnv dvdv ngv ho alu lookv, Okam Paklo
nyi achi alv bv mwngdv pvku nvyu.

Hvbv riku nvngv Pvkok Regok hv yamdwng lo okv Chikriup hv kulung lungrwng lo hinying
laaku laa toosi sikar la ripv kunv yu.

Taakw Yaji nyi papi laayi kula, nyeda ngv soopv ku. Taakw Yaji nyemv nyamching nga nyampv
kunv yu. Hung Mwra Keki nyi, Nyilo Radv mimpv kunv yu. Hugu ari bv Nyilo Radv Mwra Keki ny1
Mimpv nv.

Hvkv lvga bv nyi ham ayak ha kaala mwngsa maabv ka. Nyi gv maanying hv, ayak lo dooma dvnv, nyi
gv ator hv maanying hv haapok ara bolo koongv lindv nv. (Nyilo Radv hugu aring bv Mwra Keki nyi
mimpv nvyu, ho yarak ham nunu Nyilo Rad Gv Yarak ham tvla ka).



RIKOR

1. Tvvkanam okv mintam sengv:

1. Taakw Yaji nyi ringria nvpv kv hvla minv ngv yv bonu?

il. Pvkok Regok okv Chikriup hv hvgulo toosi pvnv?

iii. Taakw Yaji nyi ringria nv ngv yv la?

iv. Taakw Yaji gv nyemv nyamrap tvvri lo, ho nyi aakum nv adw hv hugu rinya pvnv?
2. So gamchar so lvkwng gv aro nv bolo yelwk to:

Yamdwng Maanying Kulung Nyeda Hinying

1. Chikriup hv .............
i lo nyemv nyamdv nv.

1il. Dvchonvnyisi....................
iv. Pvkok Regok hinying lai la

arwng lo jarsum tvku.

la doopma aama dvnv.
Lo toosi to.

V. Netaji nyi .............. nvvgu bv rito.

3. Anyi ham mvdum suto:
1. Chiriup a. Riokse

2. Okam Paklo b. Nyemv nyamnam
3. Pvkok Regok c. Nvngbung
4. Taakw Yaaji d. Huktung

4. Mwnggap Laaka.

I. Akinnv Gamchar

Gamchar Akinnv
Yamcdwng Yamcham
Huktung Satam
Nvngtung Nvngbung
Riokse Rioktv
Riokchok Chokmor
Chuku Kutung
Rioktung Oriok




IL. Gamchar hv Akin tvla Anyung hv Nvgwng nvngv

Gamchar Minchinvnv Gamso
Achi 1. Tav duto la ngo gv lvpa ngv achi do.
2. Ngo gv achi gv amin hv Tvrwng.
Mvnwng 1. Nyi mvnwng si atu gwngda nga pakdo.
2. Nyi alv maanv so ngo mvnwng do.
Dvcho 1. Ngo gv komla nga nyi hv dvho gvyi bv.
2. Nyin adw so achin dvcho mootu ki.
Atu 1. So iki ag vatu hv hugu lo.
2

. Ngo g atu ngunam achi bv pakdo.

CHINGKOR: 4

ANGV GIUMNAM

Anga nyi mvdu nv si hvye laa aa.
Ngabu nvgu bvri
Ngachi nvgu bvri
Ngapa nvgu bvri
Ngatu nvgu bvri
Ngayu nvgu bvri

Kvi nvgu bvri
Dungnv nvgu bvri
Maktv nvgu bvri
Ringnv nvgu bvri
Rigu nvgu bvri yvv,
Nyingbvng nvgu bvri
Nyengu nvgu bvri

Hvnyi nvgu bvri

Hvu nvgu bvri
Anga nyi mvdu nv si hvye la
Dodum hvye ri
Gunggw hvye ri
Bagwng hvye ri

Anga nyi mvdu nv si hvye la

Sipi gv amin na naaji re

Koopung gv aminna naaji re

Siku gv amin na naaji re

Svngtar gv, vh amin na naaji re,

Rungtam gv amin na naaji re

Kamtam gv amin na naaji re

Riku gv amin na naaji

Talu gv amin na naaji re

Ayin gv rubin nam naaji re

Dumpin gv amin nam naaji re

Tokru gv apu ngam naaji re

Naayi gv agar hvm naaji re

Takar gv amin nam naaji re

Poolu gv amin nam naaji re



Anga nyi mvdu nv si hvye la
Konya nyi mvdu nv si
Kopu nyi mvdu nv si
Nyiknya nyi mvdu nv si
Taado nyi mvdu nv si
Taachak nyi mvdu nv si
Mvu nyi, vv, mvdu nv si
Hvye la mvdu nv si
Taamw nyi mvdu nv si
Dumdw nyi mvdu nv si

Vmi to mimi to

Vmi to mimi to

- Mimpa Nvngv Takio Sok

RIKOR
Tvvkanam okv mintam sengv:
a. Anga ngv kapri nyi yupmu hvgu hv hvla mindu nv?
2. So gv miri minam so nunu mwnggap tvla kaama bv yeka to.
3. Lvkwng gv miri gaam som nyu gaam bv yeto.

Togru gv apu ngam naaji re
Nayi gv agar hvm naaji re
Takar gv amin nam naaji re
Polo gv amin nam naaji re

CHINGKOR: 5

SVCHING PANV LVNGUNG TVNGTUNG NAM

Ngunu gv abu apa gv higu yarak hv mindo, kulu ngunu Pui Pudu tolo kongv miolv pvnv kv
hvla. Pui Pudu tolo kongv Pui Gelwng nga vngpik la vngto. Pui Pudu ngv Nyemv kardum gv ara lo
dooto. Ngunu Tanyi ku adw hv kvnv gunv, Nyemv kardum gv Pui Pvdu tolo doogia kuma nvngyv,
nungring bv mogi gilu tvku. Ho mogi ginv ngv moodw dwring nga boola okv wsi horing ngam rapla
vngto.

Ho gv ditv gv dimum ara ho paatv ngv,
boorta ngv okv mootum gv gwnw harnv ngv
kvnv gunyi chvki la dvto. Nyi mogi ginam kv-
vgu nv tarak lo holu la, wsi lo hoolwk la okv
lvvma la sito. Hvbv rije ka, kayi yangv mogi |
gila, anv nungringng lo vngchi to. Nungringng
lo vngchi laaku laa, nungringng jaaring lo kar-
dum ha tunglwk laaku la dooto.

Nyemv kardum lookv nungringng idu

bv modw gv dimum ao lo geeko aku dooto. Hv

geko agv amin hv Pui Gelwng. Pui Gelwng
angv hv seriu aku gv dooku lo dooto. Ho seriu
gv ara hoka Panv Lvngtak hvnam gu vilwng lvngtak taktv boogu dooto. Hvye geko gv takdv gunv lo
linso mwngpv dw, hv Pan Lvngtak gv ao bv vngto. Panv Lvngtak hv achi alv bv alap bvsok to. Lvng-
tak ao lo achi alv bv suji hv dooto.

Ho seriu gv arwng hoka doojing buru jeebv busu kaapa nvgu svawng aku dooto. Ho gv svnwng
agv amin hv, Svching Panv. Svching Panv, Panv Lvngtak hoka Panv Rebv hv sorpv tvla, alap bvsok
dvbv mvto. Ho riyu gv amik ayik hv siju jeebv rila Panv Lvngtak nyi alap bvsok dvbv mvto. Nyi mogi
ginam ngv Panv Lvngtak gv ao lo korpv rinyi alap laayi la seriu arwng lo Panv Gambu gelwk to. Ho
nyi gelwk nvngam, Svching PAnv dvria to. Hvbv dvdv bv rila Nyemv kardum lookv mogi gilu nv nyi
ham Svching Panv dvrium to. Hvbv rila halung meegu nyi dvrium jito.

Ho apo gv kulu anying lo Nyito, Nyiko okv Nyibv hvnam abwng boru aom gu Nyemv Kardum
tolo dooto. Ngunu hvjak gv Tanyi ku si kayi yanv ho abwng boru aom gv ku husi hv.

Ho gv aom hv ka Nyemv kardum lookv, anv nungring bv mogi gilu dvbv ka mwngka to. Kvvlo
ka nyi hv anv nungring bv vngdu bv hvla vngnv adw ham ka Svching Panv dvto. Hvbv rila Nwkw
Manw, Kedvkepv okv Nyidogo halung ngam ka Svching Panv dvrium to. Ho apo ara ho Bumbv okv
Karbo hvnam haalung gu Nyemv kardum lo doota to.

Alu loogu lo Nyito, Nyiko, Nyibv, Bumbv okv Karbo; anv nurngring lo mogi gilu dvbv hvla
doopam gu pamto. Doopam hoka mingku nvngv mvnwng hv anv nungring lo mogi gilu dvbv hvla
minto. Ho kooching bv Atu Nyito, Atu Nyiko, Atu Nyibv, Bumbv okv Karbo; atu-atu gv nying kuu

13



adw ha vngyv layi kula mogi girap tvku. Ho adw ham vngming gvnv ngv Yalik okv Tapa ngv vngming
gvta to. Ho adw hv hokv Rvkoga nga vngchi tvku. Rvkoga ho adw hv doonu pvtv kula minto, “Ngunu
horap kaanam aring bv, svnngai lo giaka laaju. Hvye svnggia nga apjik maari dw, hv nyi hv anv nun-
gring lo vngchi jeeka alv bv svngpa ripa maare okv lamda lo singdwng pokmap nvgu ka doore. Okv,
hvye svnggia nga alv bv apjik ridw, hv nyi hv, anv nungring lo alv bv vngchi re okv alv bv svngpa ripa
la doore”. Hvbv minto kula, ho adw hv svnggia giarap tvku. Bumbv nv Karbo bunyi berap la pvta

svnngia nga giarap tvku

“Ngo Bumbv hvmi hv, Anv Nungring lo Bunbv tvrwng hv tvto jibv ri

Ngo Karbo hvmi hv, Anv Nungring lo Karbo tvrwng hv tvto jibv ri”

Ho anyi hv svgnggia nga aplak pato. Ho kooching bv Atu Nyito, Atu Nyiko okv Atu Nyibv

svnggia nga beetv kalam tvku la giarap tvku.

“Ngo Atu Nyito ngo, Atu Nyiko ngo, Atu Nyibv ngo

Anv Nungring lo Nyito tvrwng, Nyiko tvrwng hv, Nyibv tvrwng
Anv Nungring lo, hidu pvlu kolo, hipa gvka kolo hakra jvnyak kolo
Anv nungring lo tvrwng hv tvto jibv ri.”

Hvla beeto kula, ho aom hv apnam hv, pvta svnggia nga apjik tvku.

Hvbv riku namv, Bumbv nv Karbo bunyi,
Nyemv kardum bv chaakur tvku. Okv, Nyito,
Nyiko, Nyibv, Yalik okv Tapa ngv anv nurnging
bv vngtu ngam vngdu bv hvla dibv pootv ku. So,
Bumbv okv Karbo hvnam si svlu gv Nyemv kar-
dum gv Tibet gv nyi adw hvku. Ho Bumbv nv
Karbo bunyi ham aya ngv hvla kaaming gvla Ya-
lik alak ham koogak so chambwng sutu la kaam-
ing gvnam lvga bv hvjak ludw bv, yalik svngnv

ngv moodum bv tungrwk tvla doodu nv. Ho nye-

jar anyi gu Yalik okv Tapa hvnam si svlu ngunu
gv yalik okv tapa svngnv sam minggv dvku nv.
Bumbv nv Karbo bunyi ham Nyemv kardum bv chaakur mope kula, ho gv abwng boru aom hv Pui
Gelwng ham vngchi tvku.

Pui Gelwng ham vngchi kunam hv, Panv Lvngtak okv seriu anga vngbo dvbv riku ma. Seriu
angv gv arwng hoka Svching Panv dootum rooku. Hvbv riku nvngv, ho acham hv, Nyemv kardum bv
chaakur tvku.

Nyemv kardum chaachi tvku la, Atu Nyito, Atu Nyibv okv Atu Nyiko alu loogu dookum pvtv

kula sarsin horap ham jidw kwmchi bv kaarap tvku. Pui Gelwng gv seriu gv Svching Panv nyi hugu

aring bv mvku seengv dw hvla lw ngam mvto. Anyung gv anya
i nga, ho abwng boru aom hv Svching Panv nyi mindu bv hvla

lw mvka to. Svching Panv nyi mimbo lo Pui Gewlng nga alv bv

. : ¥ boori dw hvla mvto. Okv Svching Panv doobwng boolo hvye
;‘3 ka anv nungring bv vngnyu ram hvla mvnwng hv minto. Svch-
ing Panv nyi mindu bv hvla lw mvnam hv ruu hv alv to. Hvye
mindu bv hvla lw mvnam hv Atu Nyito gv ku Topo gulo mviwk
to. Hookv koongv, Atu Topo nyi Svching Panv nyi mindu kubv
hvla ho alu lookv mimpv ku.

Atu Topo nw nyimin okv nyilo bv rinv gubv rito. Atu Topo achi alv ayak hv kayi da okv achi
alv bv ator nv nyi gubv rito. Nw opok apje ka, oriok paje ka okv tornam laanam hamchin maanying to.
Atu Topo nyi hvye ka himpo maato. Atu Topo nyi dvkar dvyar gv nyi mvnwng hv achi alv bv mwngdv
to. Atu Topo Nyemv kardum lo hvbv rila nw gv nying ku adw ham doogv la alv bv doomin to. Atu
Topo ka Panv Lvngtak ok Svching Panv gv yunying ham ka tvchi la dooto. Svching Panv gv nyi dvri-
um nvngam chin nw chinchi la dooto

Svching Panv nyi mindu bv hvla lw mvlwk kunam hv Atu Topo ka, nw anv nungring ngam
mwnggia tvku. Hokv kooching ham nw gv mvngrum hara ngv hvje nungring yanga mwnggia giarap
tvku. Atu Topo mwngku nvngv, ngo diku kardum gv alv yaku lo, chirmwmvlo gv alv yaaku lo, taching
tabi gv okv tumpv hvmv gv rvla nga bokta yaku lo, anv nungring bv vngdu kubv hvla mwnrap tvku.

Atu Topo haapok arwng lokv mwngrap rooku, nw nungring bv mogi gilu dvku bv. Ho lvga bv,
nw alu logu lo Iw mvrap tvku. Lw mvku nvngv nungring bv vagdu bv hvnam hv alv to. Hvbv ritv la
Svching Panv geeko ho doobwng boolo vngnyu maare hvla ka atu Topo mwngto. Ho lvga bv Atu Topo
ru chargu koka to, Svching Panv nyi mvki dvbv hvla. Hv ru hv alv to.

Hvbv riku nvngv, Atu Topo nw gv nying okv Nyemv kardum lookv mogi ginv acham ham
vngv laayi kula, anv nungring peelv bv aru kamchi bv vngrap tvku. Atu Topo atu gv hidu ha gvki
laayi laa vngrap to. Atu Topo satam sarok hokto ku, rvtw sooring nyi bokto ku okv gwtum muyi ham
bvvla hiku la pakbu Taar ok paknv Yaak nyi vngv laayi kula
vngrap tvku. Hokv, nw svnv Dore nyi boola hiku, kibu Maar
nyi sela hiku, Pvnye Rokpu nyi gaala hika, chukri raajung gu |
gvla hiku laa Pui Gelwng nga vngchi tvku.

Pui Gelwng nga vngchi tvku la, Atu Topo, seriu ara *

gv Panv Lvngtak gv ao ho chukri raajung nga toopv to.

H

Chukri raajung nga topv kunam hv, lvngtak hv alap kuma.

Atu Topo ho kooching bv svnv Dore nyi seela hila, lvngtak h’{: ' . ‘
& oA

ao bv japcha to. Nw hvbv mvtv la kaanam hv, Svching Panv
Atu Topo Svching Panv nyi goyam to:

“Abu Topo ngo, Topo Lodv ngo.

Tanyi ku gv mumta kobv.
Taar ku gv mumta kobv.
Svching Panv nyi, panv lvngung nga tvngtung rinv

Svching Panv nyi panv habo nga pachi rinv”

Atu Topo gv goknam ham tvvtu la, Svching Panv, dogum jebv
- | gumrap tvku, dooriak jebv gwrap tvku. Svching Panv Atu Topo
A nyi kaapa tvla, dvdu bv hvla, Panv Lvngtak lo pokcha to. Hvbv
rida soopik, Atu Topo kibu Maar nyila Pvnye Rokpu nyi Svching
Panv gv gambu ho harlwk okv svnv Doren nyi tuda boongv, Svch-
8 ing Panv gv gambu ho tunglwk to. Svching Panv, svnv Doren gv
lvgu nga gambw to. Hvbv mvnam gula, Atu Topo rwtv soori nyi
twksik daabo nvngv, Svching Panv gv lvnggung nga chak pabv
parik to. So gv Svching Panv nyi minam sa hvkv lvga bv, Svching

B Panv Lvgu Tvtu hvgv dvnv. Atu Topo nyi mvnwng gv busu ku-

nam okv dogin ginam mvnwng ham dvrium nvnga minam Ivkw
bv Atu Topo nyi, ho alu lookv svlu gubv Topo Lodv hvtv ku. Lodv
hvnam si, Atu nyi Svching Panv nyi minam lvkwng bv hvbv abvwng dvbv hvla amin aku jinam gu.
Svching Panv nyi paki tvku la, ho nyi dogin ginam dvdv ngv, adin ham mvnwng ngv twkla
dvto. Hvbv riku namv, Svching Panv gv panv dumpo ngam naanv adw hv kooji-maji gv nyetv ha tvto,
panv hubda nga naanv adw hv riokrw-riokda gv nyetv ham tvto, panv habo nga naanv adw hv chirmw
mvlo gv nyetv nga tvto, panv asin ham naanv adw hv,
sengtv-satv gv nyetv ham tvto okv panv pintv ngam okv
panv rKipung ham naanv adw hv, jvtv vji gv okv wji-
looma gv nyetv nga tvto. Hokv Svching Panv gv adin
ham dintwk twkla hiku la, ho gv dogin ginamdvdv ngv
Gelwng Geko nga bootv ku.
Atu Topo nw gv ku adw ham, nw gv Nyemv Ayu Karbo .'
okv svnggia apjik nv adw ham vgv laayi kula moodw bo- IR
orap tvku. Atu Topo Rokoga nga boola hikula Payi-Payir, J
Rutu-Hampu, Mubuk-Moya, Yordw-Kadw, Tada-Dege,
Pumi-Putv okv Tadin-Talv ditv moodw ham bootv ku. Ho

moodw adw ham boola hiku la, Atu Topo Lvjak moodw bv boolwk laaku la Lipi-Kora bv boolwk tvku.

Anyung gv anya nga Atu Topo anv dvgu nungring bv aachi tvku. Atu Topo hoka atu gv namtu
rvngo gv rvrap la anv nungring lo dotv ku. Anv nungring bv ilin kunam hv Atu Topo nyi gwngda wsi
hv yorto ngv jegio jila kula, pungri ngv dvmwng jila kula, rvngo nampo mvnam hv, tachng-tabi hv okv
subu-riokpu ngv alv bv booklin jitv ku. Hvkv ao lo, tumpv hvmv gv rvla ngv bookta laaku la, homv
hou hv achi alv bv dootv ku.

Ho gv ku adw hv, hvje gwngda mvnwng lo namtu-rvngo mvla atu-atu hv doosu tvku. Atu

Topo gv ku adw hv gwngda mvnwng lo vngsik tvku
la doosik tvku. Sipi, Hvlv, Lwdw, Lwtur, Tumlv, Ra-
din, Sira, Nyarbom, Huri, Rua, Banyomka, Piji, Horgi,
Takse okv Taktv moodw ham boola hiku la Sinyum
gv asing bolo alwk nyatv ku. Atu Topo gv ku adw hv
svlu ludw bv anv gv Lwtak, Moya, Guri, Gunv, Sakpv,
Rapv, Sira, Nyarbum, Takse, Taktv, Ramri, Dvmo,
Gomtv okv Rvmv lo doobw do.

Hvkv lvga bv svlu lodw bv Atu Topo gv amin
ham Topo Lodv hvla lungtv-daatv gv kiri nyi okv doo-

pam mvnwng lo mimpa do okv doochi nvvdo.

- Mimpa Nvngv Lardik Kare okv Tayir Bulo

RIKOR
1. Tvvkanam okv mintam sengv:
1. Atu Nyito gv ku hv hvyv bvnu?
11. Svching Panv nyi hvgu aring bv mimpv nv?
iii. Atu Topo gv gwngda gv amin ha kika to?
1v. Atu topo Svching Panv nyi mindu bv hvgu go gvla vngv pvnv?
V. Atu topo gv amin ha hvgu bv ILodv hvla minpv nv?
Vi. Atu Topo nyi anv nungring lo hvye vngming gvpv nv?
2. Lvkwng gv gamchar yenam bolo gamchar anyung yelin jika to.

Pui Pvdu, Nyemv Kardum, Panv Lvngtak, Nungring, Doopam, Svnggia

3. Lvkwng gv gamchar bolo mvnv la gamso lo mvlin to:
Tarak Kooching Apjik Geeko Seriu Nyimin Nyilo Mogi

4 Minjik okv Mimor. Lvkwng gv gaam bolo Minjik/Mimor gamchar ham yelwk to.

a. Yalik hvla Tapa ngv Atu Topo nyi moolu minggv to.

b. Atu Topo Panv Lvngtak hoka kedv toopv to

c. Atu Topo gv svbv gv amin hv Svnv Dore

d. Atu Nyito gv ku adw hv svnggia nga aplak pato

e. Atu Topo gv nyemv gv amin hv Paknv Yaak hvto.

f. Bumbv nv Karbo bunyi ka anv nungring lo ichi to.

5. Atu Topo gv Ivkwng lo gamso sooring gu yeka to.

CHINGKOR: 6

NYEYA -NYEYA JEEKU
Nyeya nyeya jeeku

Moodw gv svngnv hv
Modw gv svawngsvmin hv
Svngcho gv beechung hv
Svko gv tasum hv
Svlv gv ngui hv
Nyeya nyeya jeeku
Atu gv nyitin minam hv
Ayu gv dooyi minam hv
Kurium gv gaam mimbwng hv
Kulu gv svngdung hv
Nyeya nyeya jeeku
Ngunu ngemu mabvju
Diku ha kaapu bv doogv laakuju
Bogdu ha kaapu bv rigv lakuju
Atu gv gaam ha minsik sula ju
Nyitin dooyi ha raasik sila ju
Ngunu lvngdw bv dipv jilaju
Ngunu soodok bv lvpv jilaju
Chenggo kaanv ngv kaapa dubv
Doogo tvnv ngv tvpa dubv
Ngunu ngemu mabv ju
Ngunu ngemu mabv ju

Nyeya nyeya jeeku

-Tasok Debom

RIKOR
Tvvkanam okv mintam sengyv:
Hugu gunv Nyeya Nyeya jeeku? Gamchar lo chamnyi gu yeto.
Mootum gv pvta okv svmin ham nyema dvbv, hugu ribo lo alv re?
Kulu abu apa gv gaam ham nyema dubv hugu ribo lo alv re?

Lvkwng gv miri gaam som nyu gaam bv yeto
Atu gv nyitin minam hv

Ayu gv dooyi minam hv

Kurium gv gaam mimbwng hv

Kulu gv svngdung hv

Nyeya nyeya jeek



CHINGKOR: 7

AYUM NVNGV KOKUM LA, AMV NVNGV RILV LA

Nampam gulo, Asok okv Akar hvnam hvmi abwng boru anyi go dooto. Asok hvnam hvmi hv
achi alv bv cherv to. Nw minam haka pakpakhvrak bv minto. Asok nampam gv naam mvnwng nga
juksik karla jarkw pajuk la rimin to. Asok achi alv bv nyiba okv milak to. Naam gv ridung vngdung
ngaka alv bv rito. Anv abu gv kanam ngam ka alv rong bv tvnv gobv rito. Ho kaato la Asok gv anv abu

hv achi alv bv himpu to. Asok gv abu hv mindo,

“Ngo gv ku Asok svngcha boolo nyilo aku bv svngre” Ho Asok gv anv ngv mintum mingv pv,

“Vm, abu no minjik do. Ngunu gv ku Asok jeje parv bv nyi abwng nvgo bv svngre”

Ho gv ku akunv Akar hvngrwng hara manv gubv rito. Hvbv rito la Akar anv abu gv minam ha
alv bv tvto. Akar nyigv naamrwk naamko loka halu gubv vngkar maato. Hokv nyigv dopum acham
loka chilinpoklin la raakar ka mato. Ham kaato la akar gv anv okv abu hv achi alvbv mvngdwk to. Alu
gulo rvkbu buying dvla Akar gv abu hv minto,

“Yakwng, Asok dv nyi gubv svngyi jima bv. Hvbv ritola Akar gv lvkwng bv achar go mvng-

dwk pvkv. Anv Abu gv minam ha alv tvku ring hvbv rito la sidu mabv doodu kv hai.”
Ho tvto la Yakwng mindu

“Um, Asok gv abu hvbv rije pvkv tvlo. Ngo gv Asok dv nyi nyilo gobv singyi jima bv hvbv

ritola Akar dv nyimum aku bv singnyi jikv tvlo.”

Anying gunv lo Akar nv Asok bvnyi hv skul bv vngto ku. Skul lo vngla kula ho anyi hv puri
tvku. Skul gv sar hv ho anyi ha aring tvku, ho anyi hv skul lo vngla alv rongbv puri basu to. Asok kvlo
lo apia bv skul loka cherincherv bv rito, ho hinla hila skul gv sar vdwv asok nyi skul gv kepten bv mvto
ku. Hvbv riku namv asok skul ha alvbv rigv jitoku. Kepten bv rijeka puri ha alv bv rito ku. Asok skul
gv rinam mvnwng ngam alv bv rito. Jarkw-pajok, boli linam, mingkw sinam okv rinam mvnwng ham

alv bv rito. Ho kaala yiku la skul gv sar mvnwng hv achi alv bv aring to. Skul gv sar hv minto,

“Asok no kanam mvnwng nga okv rinam mvwnwng ngam alv bv chindo. No puri ham alv bv

sibv dvdv bv ribwng laaka. No alu gunyi, nyigam abwng nvgu bv svngre.”
Asok kvvlo gv apia bv, haom bv raama buma bv, atu gv puri ham chigam alv bv rito. Nw sar
adw gv minam ham ka asar alv bv tvdo. Hvbv rito la Akar skul gv rinam minam ham alv bv ribwk

maato. Nw puri chinam ham kaa Asok jeebv riyo maato. Hom kaala yila sar adw hv minto,

“Akar, no alv bv puri maabo lo nyigam svngnyu maare. No skul gv rinam minam ham kaa alv

bv chima. No skul gv gaam hugu japnam ham ka japchin maa. No nyigam svngsi mwngbo lo, puri gv

ao lo, rinamvngnam ha chin alv bv rila ka.”

Alu hv ayu bv, dwrw hv dvra bv riku namv, Asok nv Akar bunyi aninyg ningring kooching lo
atu skul lookv puri rilin laayi kula, Daporijo lo puri tvbv ato ku. Daporijo lo hogv anying dapring lo
skul bv ato ku.

Anv gv dwrw bokri lo, abu gv hila paari lo, hugu aying bv ku bvngtak pvdw nyi gv mwngnam
rinam hvka doobwng do. Haapok ara gv mwngnam ham laak kv ilwk la okak nyuma re.

Asok kvlo gv apia bv milak-vnglak hv doobwng to. Nw Daporijo looka ala skul gv skul sikit-
wri elekson lo tojup konyi bv gvngka to. Elekson lo gvngka namv nw paato. Nw nyi tojup kunam hv
sikitwri bv riku nvngyv, skul looka aabwk kuma tvku. Okv puri haka mwngap kuma bv remin karto.
Sikitwri tojup riku namv, Asok morko lvga bvka gwngrap tvku. Ajin adw ha vngbam laayi kula, Asok
sikitwri riku nvngv morko paaku lamda bv rirap to. Hvbv riku namv, Asok morko ngvka parap tvku.

Morko paaku nvngv, Asok toktok gaari soogu rvla, alu ayu chingku maabv bojar lo jokmin
karto ku. Nw atu bongv nyi abu nvbv ok vatu bongv nyitv bv mwngsu tvku. Hvbv riku namv, Asok
alu ayu bv opo tvngmin karla rikar mintv ku.

Sikitwri anying hv vngpi kunam hv bord gv porika ngv ato ku. Bord porika ngv aaku nvngyv,
Asok gv etendens hv gormin gv pvbv ham chi-

kuma hvla sar hv minto.

“Asok, no gv etendens hv chikuma. No =%
porika lo doopa nyuma re”. Ho tvtu la, Asok

yalung duto okv minto.

“Ngo skul gv sikitwri, sar no ngam
chima pvnv re. No etendens ham mvpwng jito.
Ho maalo ngo Union adw ham vngyv laayi laa

skul ham mvtum dvbv torap re”.

Asok mingku naamv, sar adw hv, nw
nyi porika lo doopa modu bv, etendens ha achar gu mvdin mvbia jito. Hokv Asok porika nga jipa to.

Poolu pwnyi gv koching lo porika gv aniung ham goklin jito ku. Porika gv anyung ham goklin
kunam hv Akar mvnwng ham aalv riato. Okv Asok pel riato.

Asok pel kunam hv, nyupkudaku maabv opo tvngkar la ritv ku. Ho gv anying lo Asok gv sKi-
pungtwri rinam dw hvka vngme tvku. Hvbv riku nvngv, Asok abu yaya bv opo tvngla ritv ku. Anying
gunv ho ka Asok skul lo lvkur Ivkto ku.

Ho nyingu nvnga, mvnwng elekson hv atv ku. Elekson hv aaku nvngnv, Asok anyi simpv bv

kenbas mvla rekar tvku. Elekson lo jokar ringa Asok opo tvngtu la toktok gaari lo giya to. Asok nyi

hospital lo nvnv mvto. Achi alv bv tupnam lvga bv Asok anying nyinggu hospetal lo doto. Asok gv
kvlo gv morko achar gu paapv nvnga, nvnv rvnv la dvniya tvku. Hvjak Asok gvlo morko guka kaaku
maa okv skul lo ka aaku maa. Anyung nga Asok nampam lo chaala doto ku.

Akar skul lookv, kolej bv vngla kula, kolej lo asar alv bv pass tvku. Kolej lookv lila kula, jing-
kadaka gv lvga bv alu ayu chima bv puri to. Hvbv riku namv, nyigum ridu bv torlin tvku. Asok nyigam
gv porika ngam jito.

Poolu pwom gv koching lo nyigam gv porika gv aniung hv linto ku. Ho gv porika lo Asok paato
ku. Asok paaku namv, nyigam aku bv paato ku.

Nyigam aku paala hiku laa Asok, nwgyv rijo patu paake bv paanam ham, Akar nyi toktok gaari
sogu, abu nyi subu aku anv nyi vrik aku rvji to.

Hvbv rila kulu lookv abu nyitin nv mimbwng dvnv “Aring namv kokum la; amv nv ngv rilv

donv.”

- Lardik Kare okv Baman Gyama

RIKOR
1. Tvvkanam okv mintam sengyv:
. Asok nw gv rijo patopake nga hvgu mvpv nv?
IIL. Akar hvgu aring bv puri ha kiku mabv dopv kunv?
III.  Asok nv Akar bunyi hv hvgu aring bv rila aku nv nyigam kai nvgo bv singda
okv aku nv nampam lo dopv nv?

2. So gamchar so lvkwng gv aro nv bolo yelwk to:
Toktok Sikitwri Elekson Sar Kolej

a Yamwng ngunu skul gv..............

b Akar ............ lo vngto ku.

c Ngunu gv............. angv puri ham asar alv bv riser do.

d Apa Taru........... gaari bv jokar du.

3. Skul puri maabo lo hugu rire okv puri bbolo hugu rire, ho mintam to.

4. So gv chingkor so puri tvla nunu hugu gaam anyung gu paapv. Gamso sooring
guy eka to.

S. Lvkwng gv gaam bolo anyung ham yelin to:

Pakpakhvrak Chilinpoklin Cherincherv Nyigam

6. Minjik okv Mimor.

Lvkwng gv gaam bolo Minjik/Mimor gamchar ham yelwk to.

a. Opo tvngri nyi , nyi hv suru do.

b. Asok kolje ham pas maato.

c. Asok skul gv sikitwri bv rito.

d. Puri ham alv bv ribo lo nyigam svngre.

e. Akar nyigam aku bv svngto.

f. Akar anv nyi porok aku rvngji to.

7. Mwnggap Laaka.
Narnam Gachar:

NARNAM GAMCHAR ANYUNG MINTAMNAM

Skul Siti puri nv hvmi ham minsar koongv naam okv jaaring.
Sikitwri Skul hvmi ham regv nv nyi.

Elekson Nyi gunyi regv dvbv hvla tolwk la rinam.

Hospital Lvvma nvgnv ham nvnv mvku naam okv jaaring.
Etendens Nyi anam ham yelwk tvla kai nam.

Toktok gaari Motorsaikil/skutar ham mingv dvnv.

Porika Chinam okv chima nam ham yekv simv nam.

CHINGKOR: 8

KURIUM ATU GV NYITIN HAM NYEMU MAABV JU

Kurium atu gv nyitin ham

Nyemu maabv ju

Kulu ayu gv dooyi ham

Nyemu maabv ju

Nyitin arin nvlo bvngtam laaku ju,

Dooyi arin nvlo bvngtam laaku ju,

Yupla dooma bvju, hurap nyala kuju

Mwngram kano maabv, gurap nyala kuju,

Abu-apa gv rvngo rutung ngam nyemu maabv ju,

Abu-apa gv yullo kootung ngam nyemu maabv ju

Abu ayu gv yutv bartung ngam nyemu maabv ju,

Ayin dvlung nga, lungv mooma bvju

Morko dvlung nga lungv mooma bvju,

Kuriumkulu gv pwrw vba ngam

Ayee bv pvpv laaku ju,
Kuriumkulu gv pwrw vba ngam nyeemu maabv ju
Kuriumkulu gv kilin-haglin nam nyemu maabv ju,
Atu-ayu gv jvtv kootung ngam nyemu maabv ju
Atu ayu gv ryoktv boktu ngam nyemu maabv ju,
Kurium pwrw ham, kulu hvba ngam ii
Wsi bv riumu maabv ju, wmw bv ngamu maabv ju.

- Takio Soki
RIKOR
1. Tvvkanam okv mintam sengv:
1. Sogv miri minam sum nonu puri tvla hugu chempv? Gamso lo vringo gu yeto.
il. Anv Abu gv nyitin ha nyema dvbv hogu go rire?
2. Lvkwng gv miri gaam som nyu gaam bv yeto.

Kurium -kulu gv pwrw vba ngam nyeemu mabv ju
Kurium kulu gv kilin-haglin nam nyemu mabv ju,
Atu-ayu gv jvtv kotung ngam nyemu mabv ju

Atu ayu gv ryoktv boktu ngam nyemu mabv ju,
Kurium pwrw ham, kulu vba ngam

Wsi by riumu mabv ju, wmw bv ngamu mabv ju.

3. Lvkwng gv gaam bolo anyung ham yelin to:
Kuriumkulu Yullo Pwrw Yutv Nyitin Jvtv Mwngram

CHINGKOR: 9

DUMPU-KIPUNG

Kurium kulu loyu Dumpu (Svdum) nv Ki- |
pung (iki) buniy hv sebok paba sitv bv vngba sito. | ..
Dumpu nv Kipung bunyi bokra raaba sitv nvngyv,
Dumpu, Kipung nyi oso naato kv hvla mintv nvngv
poo hvla milam pato ku. Ham Kipung hv lamla ka-
gogo hvnam mv, Dumpu kuri lamla riorap kunam
mv Kipung hv kochi- kochi bv naming gvto ku.

Dumpu nw keku nvngyv, kopung-kulung gv rwktak f;' \:.' "'H_ . ;\3

bv, mioji-mioro gv pingko bv kelin la, dognv-hak- i

bv gv yorbv bv kelin la danyi-dasa moku bv kelin
la, dvgu naku bv kelin la, Dvri Anv gv vtwng dokv
lo bumpia tvla toosi la doto ku. Ho lvga bv svlu ludw bv svdum hv moorta pvnv.

Kipung hv ho Dumpu gv kochi-kochi bv milin mingvla dvri dvgu gv rwktak bolo minji mingo
sipi kula chakur laku la abu Tanyi gv naam lo chalwk tvku. Kipung gv ronglwng lo amsik chargu gvla
hikula abu Tanyi nyi mintam tvnam hv minbwk minlo mabv kuukai hvmwng to. Ho Kipung gv kuukai
hvnam ham Abu bu Tanyi tvbwk mabv, masap hv svchik tvyu. Ho masap hv svchik nvngv, Kipung
hv dukrap nvngv, nyarung lookv amsik chargu holin tvyu. Ham Abu Tanyi nw gv sebikpapa lorilwk
to. Ho dw apo gv kooching lo amsik charngv amso sogu bv chalin tvyu. Ho amso soongv amri ringgu
ringga, pvta pvchik kv aala dvji tvyu. Abu Tanyi, chorso sogu hwnam mv pvchik angam tintung tvla,
Tanyi natv nvngv yu, pvta pvchik kv minam mv.

“Abu Tanyi, no ngam mvki mabv ka, ngo so doku ham kaachin pvnv bola, nam ngo kaatam
re. No ngo gv nyabung so rokmw yapung nvlo tilwk laka. Ham kamwng gvla no ngo gv koching bv
vngming gvlaka” hvla minto.

Abu Tanyi, pvchik gv nyabung lo rokmw tinta tvla pvchik gv jarku bilv bv vngming gvla
Dvridvgu naako lo ilin tvku. Dvridvgu gv rwktak bolo gwngpw nv nyemv nvgu doto layu ham Abu
Tanyi tvka to, “No hvyv la? No amin nv hvgu hv?” hvla minto.

Nyemv nvngv minam mv, “Ngo so gv lvring sam regv nvngv mabv. Ngo gv amin nv Dvri
Anv”, hvla mintam to. Abu Tanyi, Dvri Anv nyi nyeng bv mvto.

Dvri Anv, ku bvngrap kunam hv, pinchwng, papok, goying okv pvkichopo nga bvnglin tvku yu.
Abu Tanyi hingka kunam mv “Si ka Tanyi ali jeegu doyo ma. Ngo Tanyi targu lo tartv mamdu” mwng-
to ku. Hvbv riku namv, Tanyi kurtkvrpo ngam mvki la, kartwkarpo gv rw ham nw gv ayak lo harsu.
Hvbv rito la la Tanyi Dvri Anv gv dooku lo aato. Hokv Tanyi minto ku, “Dvri Anv, ngo namkarnayik
pvku. Ngo so sibo lo no gv Dvridvgu gv naako si darma kuji. Ngo chayi kula tolo siramyaapam tvyi
kunv pv”.

Dvri Anv mingku nvngv, “Hv kusv gulo, no chayi kula rvngo pato la wmw lo rutola mvbin

taka. Ngo gv ku wdw ha, Dvri Tamwng wdw ha chaala charmvmvlo okv paatumpaana gv ali lo liji

moto so.” Ho tvto la Abu Tanyi nya gwngda chaakor tvku.

2 Hokv, Abu Tanyi chaala kula, rvngo nga pala vmv rulwk tvku

okv mvbin tvku la kayu tvku, Ho kooching bv ayu Dvridvgu
Tamwng wdw hv chaala ali amu mvnwng nga abu Tanyi gv
rvngo lo lilwk jito ku. Aam tami hv amri miri ngv lintv ku.
Hvbv rije ka Abu Tanyi aam tami hv nvngku ma. Abu Tanyi
aam tami ha nvku maanam hv, aam tami hv yaangap la kedv
lo yalwk rotv ku. Hvbv riku nvngv, Abu Tanyi lvku Dvri

Anv gulo ila kula aam tami hv ngero kukv hvla minpa to.

Dvri Anv, Abu Tanyi nyi tvka to, “No naasung mvtv bvri, peching-pikar pooto nvri, vgin pooto bvri,

opu-olap mvtv nvri”. Abu Tanyi mingku nvngv, “Ngo hvkv

haklwk laku ka. Ngo gv ku Tabin okv Takar nyi chamv la,

go mvma.” i ; _
. . . . a1 1 = e N
Dvri Anv mingku nvngv, “Abu Tanyi, no chai kula, | 7% ;}L:-'.r =T . T2
W g e e
ngo gv minam dvdv so mvtv hiku ka, naasung lo peching B ‘:::‘.:.. G _,,f{éaﬁ»:* R
L. A s ‘:F':
: . -

no gv charmvmvlo yalu ham namv tvdu nv. Charmwmvlo gv
yalu hv nyitv-dotv ragla tv amsing taying bv paapv pvnv la.
No, gv naasung lo paalwk jimv riku.” Ho tvvpi kula, Abu
Tanyi, chaala kula, Dvri Anv gv minam dvdv nga mvtv ku.

Ho kooching bv Dvri Anv gv ku Dvri Tabin okv Dvri Takar

bunyi, Nyitv-Dotv gv pwkla tolo chaala kula amsing taying ham sedin kunam mv Abu Tanyi gv nasung

lo aam tami hv taga bv paalwk jito ku. Hvkv lvga bv ngulu Wli Dvnv Uyu mvnam si rvngonampo

lo charmvmvlo ngv alv dvku bv mvdu nv. Hvkv lvga bv Kipung si tvgung gvbv rido nv. Dumpu nv

Kipung bunyi dooma lo svlu ngunu gv charmwmvlo okv paatumpaana si dooma re.

- Mimpa Nvngv Baman Gyama okv Tape Jeram.

RIKOR
1. Tvvkanam okv mintam sengv:
1. Dumpu nv Kipung bvnyi hvgu mvbv vngba supv nv?
il. Aam si hugu aring bv linpv nv?
1il. Dumpu si hvgu aring bv moorta pvnv?
2. So gamchar so lvkwng gv aro nv bolo yelwk to:
Ajin Aam Pvchik Naasung Opu
1. Svdum hvlaikihv ............. do.
2. Rvngoolo ........... nvbv vngyi ju.
3. nvngyv jarnyi kubv.
4. bv aam hv achialv bv gvpv do..
5. Radvnga........ olo toopv tvki.

3. Minjik okv Mimor. Lvkwng gv gaam bolo Minjik/Mimor gamchar ham yelwk to.

a. Dumpu Dvri Anv gv dookv lo bumpv to.

b. Pvchik hv Abu Tanyi nyi Dvridvgu lvgu lo aachi gvto.

¢. Abu Tanyi nyi Kipung hv tamsar to.

d. Abu Tanyi gv aamring songa poak hv dvjito.

e. artwkarpo gv rw hv nangkar do.

CHINGKOR: 10

SOOMIN NYORMIN

Svrium gv arium so

Abu gv nyitin gu timin laju

Svrium gv arium so

Anv gv hormin gu mimin laaju
Tumbu gv bormv wdw hvnglu to
Tongko gv boru wdw hvngcha to
Nyodvng gv anv wdw tvdin riato
Bagu gv abu wdw mindin riato

Tvngmu opo go tvngto la

Tvngmu nyubu go buma bvju

Dvmu achin go dvto la

Dvmu nyokiok go kiokma bvju

Sodu gv bvru bv somin laju

Lvbwng gv poochi ha sopok suma bvju

Nyordu gv bvru bv nyormin laju.

Hipia gv bla nga nyorpi suma bvju.
Kanying nga kaje ka nyikrwng looju kaa
Tvnying nga tvje ka rungtok loju kaa
Dokdung gv kibu maabv ju
Dokrap gv rokpu maabv ju
Mvtung ngv gogo maabv ju
Mvri hv taata maabv ju

Tanyi gv svngcha ngv lookin gumw

Tanyi gv gvngcha ngv nyupkin gumw

Rumriap gv wsi bv biyo ka

Deyap gv vmw bv guyo ka

Miurum gv pvlu ngv tutu minsu to

Haara gv pvla ngv tata minsu to
Serium gv arium so
Abu gv nyitin gu timin laju
Svrium gv arium so

Anv gv hormin gu mimin laaju

-Lardik Kare

RIKOR
Tvvkanam okv mintam sengv:
Sum mvngap tvla kama bv mingkw svkw to?
So gv miri sin unam ham hugu minsar do ?

Lvkwng gv miri gaam som nyu gaam bv yeto.
Tanyi gv svngcha ngv lookin gumw

Tanyi gv gvngcha ngv nyupkin gumw

Rumriap gv wsi bv biyo ka

Deyap gv vmw bv guyo ka

Miurum gv pvlu ngv tutu minsu to

Haara gv pvla ngv tata minsu to



CHINGKOR: 11

SILIGURI GV MIRI MINAM MA TVMA NVNGV

Kulukurium, nyibi nyi gv dootv
dwma ringam, modw gv gwnvharnv ngy,
mootum gv kobung pvta ngv okv wsi lo
doonv ngui, tatwk, tanu, pvkam, pvjap,
buru, svram hv lvkin bv abu Tanyi bulu ham
doobam to. Ho wdw hv Tanyi nyi nya gv
gaam bv raami suto.

Mootum gv doogv nv uyu hv gwn-
vharnv okv pvtapvga mvnwng ham asar
alv bv regv doogyv la dooji to. Ho gv uyu gv
amin hv Tvrwng Anv. Tvrwng Anv mootum
gv ginvharnv okv pvta pvga nga lvvma maa-
du bv okv mintvnaatv tvvnv ngaka mvtor
yato. Svko nga doogv nv uyu hvkv gv amin
hv Siliguri hv. Siliguri svko gv ngui okv wsi
lo doonv mvnwng ham asar alv bv regv
doogv la dooji to. Siliguri mvnwng nga lvma maadu bv okv mintvnaatv tvvnv ngaka mvtor yato.

Hvbv dvdv bv rila, Abu Tanyi, Siliguri, Tvrwng Anv okv wsi moodw gv doonv dvdv ngv Ivku
bv asar alv bv doobam to. Hvbv ritv kula anying achi alv bv kooching lo, Tanyi mwngrap tvku. Nw
mwngto, “Sibv dvdv bv ribo lo, ngo kano bv siri ku. Kaanam mvnwng ham ajin tvku la, dwsi kaaku ma”.
Hvbv mwnrap kunam hv, Abu Tanyi alu gunyi gvngrap tvku. Nw modw chaala kula kobung-taaki ham
mindu bv gorwng okv vdv mvto, svdum okv svrv nga mindu bv vrwng okv koma mvto okv pvta nga
mvki dvbv gowrng okv Ivpam mvto. Okv wsi bv ila, ngui ham mindu bv vdar, svkam okv svbok ham
mvrap tvku.

Tanyi gv gwngring gwngnam ham Siliguri la
Tvrwng Anv bunyi hv himpa tvku. Ho himpa laayi
kula, Siliguri wsi gv doonv mvnwng ham doopam aku
gokto. Ho doopam ho Siliguri wsi gv doonv mvnwng
ham mimpa to, “Abu Tanyi, nunu ham mindu bv hvla,
svkam vdar mvnwng ham mvki-mvak pvku. Hvkv lvga
bv, nunu gwnamgwyam bv gwsumgwgam karma bvka.
Hima kaama la, busubusu bv rekar laaka. Kamu nvvgu
kaapa boolo, ho nyichi hooka aanwk maabv ka. Nunu
ngam tvvsekaape nyama bvka.” Siliguri gv minsar nvngv
ham tvvto la, wsi gv doonv wdw hv minto, “v raasu hima
bv, hvye tvvgap dvbv. V minammiyam bv minsu maabv.
Ngunu himpu alv bv atu gv wsi arwng so soomin karsu

maabv”’

Siliguri gv apia bv moodw dimum ara tolo, Tvrwng Anv ka mootum gv doonv wdw ham ka go-
kum to. Nw gokum la doopam aku pamta to. Doopam ho, Siliguri gv apia bv nw ka mootum gv doonv
mvnwng ham tamsar gaam ham minji to. Tamsar gaam gv koching bv nw, Abu Tanyi gv gwngring
gwngnam haka minji to. Nw gv minam ham tvvto la, mootum gv gwnvharnv wdw hv ka, minjamima
la okv tvvsakaasa to.

Siliguri gv miri minam ham tvvma bv, wsi gv doonv wdw hv, abu yaya bv, svgumsvyi bv nyormin
soomin la sookar to. Hvbv sookar kunam hv, wsi gv doonv adw hv Abu Tanyi gv haada kamra lo ato ku.

Ho abu Tanyi mvki tvku la bakla hila dvto ku.

Hvbv aying bv mootum lo doonv wdw hv ka, Tvrwng Anv gv minam ham tvvlik laa, ho ata ngv,
gwngda mvnwng ham jarkar la remin to. Hvbv riku namv, kvnv gunv, gorwng loku, kvnv gunv vdv
loku, kvnv gunv koma loku, kvnv gunv wrwng loku okv svgum lo ala kula sitv ku. Hom ka Abu Tanyi
naala hiku la dvto ku.

Hvkv lvga bv tumpv homv wdw ham ka minji du; abwng, anyi, anv, abu, apa, nyiku mvku okv
chinv yaagv gaam minam ham tvvla kv hvla dooyin nga minji dvnv. Hvla kulu abu nyitin hv doodu nv.

Siliguri gv miri minam ma tvma nvngy,
Abu Tanyi gv haada kamra lo

Kada tasi ngv bumby dvnv;

Tvrwng Anv gv miri minam tvma nvngv
Abu Tanyi gv dacho pelo lo

Bongpi tasi ngv bumby dvnyv.

- Mimpa Nvngv Lardik Kare

RIKOR
1. Tvvkanam okv mintam sengv:
1. Siliguri okv Tvrwng Anv gv minam ha tvma nvngv hvye bunu okv tvma tvla hvgu ripv nv?
1i. Abu Tanyi bongpi tachak ha mindu bv hvgu mvpv nv?
1ii. So gv chingkor sokv nonu hvgu go chinpv? Gamso lo sooring gu yeto.
iv. Anv Abu gv tamsar nvnga tvma nvngv hugu rido nv?
2. Lvkwng gv gamchar bolo mvnv la gamso lo mvlin to:

Vdv Vdar Gorwng Lvpam Koma Vrwng Hokchit Svkam

3. Anyi ham mvdum suto:

1. Vdar a. Svko nga doogv nv
2. Vdv b. Svrv minv nv
3.Koma ¢. Moodw doogv nv.
4. Siliguri d. Ngui naanv nv.

5. Tvrwng Anv e. Kobung minv nv.

4. Lvkwng gv gamchar yenam bolo gamchar anyung yelin jika to.
Gwsumgwgam Gwngring Tvvsekaape Gwngda Gwnvharnv Minjamima Tvvsakaa
Minammiyam

5. Lvkwng gv miri gaam som nyu gaam bv yeto.

Siliguri gv miri minam ma tvma nvngyv,
Abu Tanyi gv haada kamra lo

Kada tasi ngv bumbv dvnv,

Tvrwng Anv gv miri minam tvma nvngv
Abu Tanyi gv dacho pelo lo

Bongpi tasi ngv bumbv dvnv.

30



CHINGKOR: 12

PVTA SOM APYO JU.

Tanyi gv ku hv hvye pvta nga kaama nvngu doopv kula ri. Chenggo lo nvgwng gv pvta ngo
doosik do. Pvta gv ya ngvka nvgwng bv rido - yapung, yalwng, yamok, yage, yaji, yagoyaro okv ya-
ma-myaram hvbv dodo. Hvkv lvga bv pvta si achialv bv kaapu
do. Pvta gv gaam hvka nvgwng alv bv dodo. Pvta gv gaam hv ka
achialv bv tvvpu do. Pvta ngv wsi looka, moodw looka, yamcham §§
loka okv nvgwng gv gwngda lo dodo. Pvta ngv taado jebv nvching [
nvngv lookv naala hila pvyu jebv nvngtv nvngv loobv dodo. '

Pvta gv amin hv ka achi alv bv doodo. Ditv taadv hvla, di-
mum ditv ara lo tapam mooku lo dodo, okv wsi ara lo pvkam pv-
jap hv dodo. Ngunu su atu gv ara dvkardvyar so kabwng nv pvta
kvnv gunv amin hv; pvyu, pvga, pungu, pokdor, betum, bebia, ta-
ado, yikrw, kiabi, taapw, taakutaaru, yangum, takw hvla dodo. 5

Pvta si mootum gv svngnv asi, tapum okv tarup ham dvla
doodo. Lvku gunyi pvta ngv rvngo lo jarlin la aam tami ham ka §
dvta do. Kvnv gunv pvta ngv kobung okv tabw ham ka nungla
dvdo. Pvta si sito la yaanv adin ham ka dvdo. Adin yaato la jaar-
ing lo doobo lo nyi hv Ivvma ka re okv naru ka do. Ho yaanv adin ham ka pvta ngv dvkak rianam Ivga
jaaring hv darwk dvnv.

Pvta ngv gwngda yorgu nvgv asi ham dvto la gwngda yorgu nvgu lo elin la epv do. Ho asi epv
nv hv agar bv garla hila svngnv bv svngdo. Hvbv rila motum gv svngnv sam ali linv ngv pvta ngv. Hvkv
lvga bv pvta si dooma bolo svngnv si dooma re. Hokv svngv ngv dooma bolo mootum si paalin maare.
Okv mootum gu dooma bolo, nyedo si homa re. Hokv nyedo
si hooma bolo wsi hv hulin maare. Hokv anyung gv anya
nga, wsi gu dooma bolo chenggo gv tornv mvnwng si doola
maare. Tanyi ku hv, nvsin-nvmwng hv, gwnvharnv ngv okv
mvnwng wsi moodw lo doonv dvdv ngv wsi gu dooma bolo
donyu maare. Ho anyung gv anya nga kaari nyi wsi si moo-
tum lookv limpv okv mootum ham doomv nv si pvta ngvku
nyi. So gaam so tvri kunyi, pvta si dooma bolo svching gv
tornv mvnwng si doola maare. Hvkv Ivga bv pvta sam mindv
bv rima do. So tvto la ngunu pvta som apyo ju.

Ngunu gv rvngo ngam lvku gunyi tapum hv dvla, aam-ta-
mi ham dvki do. Ho tapum ham pvta ngv dvta do. Pvta nga ta-
pum ham dvnam lvga bv aam-tami hv alv bv svngdo. Pvta ngv
tapum ham dvria maabo lo ngunu gv rvngo gv aam-tami ham
tapum hv dvmi re. Pvta si kobung ham ka dvta do. Kobung hv kai
alv bv doobo lo, ngunu gv naasung okv rvngo gv aam-tami ham
dvmi re. Pvta ngv kobung kvnv gunyi dvham lvga bv kobung hv
miayung gu dodo.

Mootum lo tabw chumdwk doonv ka doodo. Tabw hv ku §
bvri nyi achi alv apam bv bvnglin do. Tabw ku hv mvnwng hv |
sima bv svngbo lo Tanyi ku hv mootum lo vngkar nyuma re. Tabw
ham ka pvta ngo dvdo. Pvta ngv tabw ku ham dvria maabo lo, =
mootum lo tabw ku hv achi alv bv doore. Okv tabw ku hv achi alv
bv dobo lo nyi hv rvngo mvla maare. Ho kaari nyi, pvta si ska ngunu gv Ivga bvka alv nv rinam gu riji

Pvta si ngunu ham dw ngaka mintam jita do. Aru kamchi nyi pvta ngv rarap kubo lo
nyi hv kamchi bv gudung la ridung ham rirap dvnv. Okv,
Donyi hv poga kubo lo, pvta ngv arium pvku hvla rara pvga
tado. Mootum okv rvngo vngnv adw hv ho tvvla hila naam
lo vngdu ku. Pvta si ngunu ham jedwmodw gv aanam ham
ka mimpa do. Chipiyar okv paakotago si hvkv nv pvta ngv.
Paakotago ngv okv chipiyar hv mingku bolo rvngo gv dvl-
wkmvlwk apo ngv ado kunv.

Nvsin gv garnam si ka pvta kai yaanam garmv du. Pvta
ngv nvsin gv apung lo jarpv du okv ho gv apungamik ham
amw hvka gvvla hila aku nvgv apung lo jarpv jidu. Hvbv
riri nyi nvsin hv memimg sula apung hv punglin la asi
seelin do. Ho asi hv risik sila nvsn hv jorlin do okv mootum
hv dodo nv.

Svlumeeru, nyepak hv lungcha kunam hv adu lookv nyi
hv pvta kaabv vngkar do. Kai nv mooku Amerika, Iurop
okv Aprika lo doonv nyi hv pvta nga kaadu bv hvla mooku mvnwng lo vngkar do. Ho vngnv ngam
dvnam tvngnam jila okv dooku ham jila svlumeeru nyi adw hv morko nga paala alv bv svngpa nyado.
Ngunu atu gv gwngda so pvta ngam alv bv doomu bolo hvkv nv nyi hv alv bv abwng re. Hvkv nyi hv
abwng bolo ngunu gv nyi hv svngkor lamda ngaka alv bv kaapa re. Hvkv lvga bv pvta som ngunu apyo
juka. Ho ao lo mootum gv svnwngsvmin som ka apyo ka. Pvta gv apia bv mootum gv svnwng si dooma
lo ngunu ka doola maare.

Pvta si achi alv bv nyemv nyelo ngam pakming sudo. Chinv nyi adw hv mindo, pvta si lvku nyemv-nyelo
naming sulku bolo apak minus maadu nv hvla.

Minchinvnv gaam bv pvyu gv ao so minam so tvria to. Nunu pvyu gv yarak ham ka tvdo nvpv. Pvyu apu
hv pvyu anv nga okv ku ngam achi alv bv pakdo. Pvyu anv ngv pwpw pwdw hv aaku bolo svngrung (svngnv arwng
um donv) hoka asup ham supdo. Pwpw pwtv rinyi pvyu anv ngv svngrung arwng hoka gwlwk la doore. Ho arwng
gwlwk tvku la, nw atu bongy; arwng lookv um hom biaktum suri ku. Hvbv rito la, ho gv biaktum nam um hoka kuri,
umko achar gu mvko tvlla kayi re. Pvyu anv ngv ho um arwng hoka poolu
pwom gubv dodo nv. Ho poolu pwom ara ho, pwpw ham pwla okv ku ham
garlin do. Pvyu apu ngv alu nyi pvyu anv okv ku gv dvnam ham nungla hila
pvyuanv gv gaam lo twlwk jdo nv. Pvyu apu hv alu nyi tapum gv nvngwng okv
sesi gv nvgwng ham pvyu anv okv ku ham dvnyin kuma dvbv nunglwk jido
nv. Hvbv rila poolu pwom gubv, pvyu apu hv yetar ham tarla nyemv ku Ivga bv
dvnam nyengji dvnv. Poolu pwom gv kooching lo ku hv kai kubo lo pvyu anv
ngv agum lindv kunv.

Yarnv ngv aya maabv
hugumaaku lo, pvyu apu hv
dwktuplvrup nangu dooku
bolo, pvyu gv ku okv pvyu anv hv ka siri ku. Hvkv levga bv, pvyu apu
ham ngunu nyi si apki bolo, pvyu anv okv ku hv ka sire. Hvkv lvga bv
pvyu so apyo ju.

Ajin adw, nunu so gv chingkor gv gaam so tvvto la, pvta
som hwdw loochin ka apyo ka. So chingkor ham puri tvla
kaaku nvngv, pvta si ngunu nyi gv ajin guku nyi pvta si
dooma lo ngunu doonyu bv hingku ma. Pvta ngv ngunu gv ajin rido. No ajin ham apki sure?

- Lardik Kare

/2

RIKOR

1. Tvvkanam okv mintam sengv:
a. Pvta ngv hugu lo dodu nv?
b. Pvta gv amin chamnyi guy eka to.
C. Pvta ngv mootum gv ali ham hugu aring bv lidu nv?
d. Pvta gvla wsi gv agung ham yelin kaato.
e. Pvta ngv hugu aring bv aam-ami ham alv bv hugu aring bv rengdo nv?
f. Pvta nga kaate bv hugu loookv nyi hv adu nv okv hv aabo lo ngunu hugu pare?
g. Pvyu asup hv hugu aring bv supdo nv okv pvyu anv nga dvnam ma hvye jido nv?
2. Lvkwng gv gamchar bolo mvnv la gamso lo mvlin to:
Kaapu Svnwngsvmin Lungcha Selumeeru Jedwmodw Svngnv Gwnvharnv Naasung
3. So gamchar so lvkwng gv aro nv bolo yelwk to:
Gwnvharnv Kobung Yamcham Nvsin
a. Svching hv doola ....... hv garlin dvnv.
b. Doopam angv agi aama hiby, ....... ao lo gorwng harpv sugv hibv maabv.
c. Mootum gv ........... so mvki yooju.
d. Ngo gvvjiham ....... cheeko ronga
1. Vdar a. Svko nga doogv nv
2. Vdv b. Svrv minv nv
3.Koma c. Moodw doogv nv.
4. Siliguri d. Ngui naanv nv.
5. Tvrwng Anv e. Kobung minv nv.
Mwnggap Laaka
L. Gamchar hv Akin tvla Anyung hv Nvgwng nvngv
Gamchar Minchinvnv Gamso
Yaanv 1. Adin yaanv som dvma bv ai.
2. Hvju bungtv yaanv so jola hi ai.
Anv 1. Anv ngv dooma lo dwrw boklin maare.
2. Daali angv si anv kaama bv ala bilv bv rimam pvnv gulv.
Wsi 1. Bormv, wsi lo takbar gu jila bvkv.
2. Tasu angv yamcham wsi ayi bv.

I1. Mimpiamsunam Gamchar

Gamchar Mimpiamsunam Gamchar
Svlu + Meeru = Svlumeeru
Gwnv + Harnv = Gwnvharnv
Dvma + Yeema = Dvmayeema
Svnwng + Svmin = svnwngsvmin
Dvlwk + Mvlwk = Dviwkmvlwk
Jedw + Modw = Jedwmodw

CHINGKOR: 13

CHINGO MVLWNG KAAPU YAANV ANV GV DIKU SI

Chenggo mvnwng ngam kaapu yaanv anv gv diku si
Doogo mvnwng ngam kaapu yaanv, abu gv bogdu si
Anv gv diku ngunu gv doging ngv

Abu bogdu ngunu gv svnging ngv.

Modw dooma lo, wsi dooma lo dvnam pama re,
Diku dooma lo, bogdu dooma lo, tvnam pama re
Svching bwsi ngonu gv anv hv

Nyido twsi ngunu gv abu hv

Svngnv lwngnv sam ngunu papak maabv ju

Apung ana sam ngunu rampak maabv ju

Mili lima ngam, amli lima ngam, lilin jidu si

Homv dwrw ham hu dwrw ham buklin jidu si
Chenggo mvnwng ngv, doogo mvlwng gv vrium sumging kongv
Gwnv mvnwng gv harnv mvnwng gv wrv tugi kongv
Svnwngsvmin ham pvdvpvyu ham soomin moola ju
Ripirika ngam tasum tachi ham doomin moola ju.
Diku sam alv bv regv laku ju

Bogdu sam alv bv doogyv laku ju.

-Takio Soki

RIKOR
Tvvka nam okv mintam sengv:
Sum mvngap tvla mimin to.



CHINGKOR: 14

DOOPAM DOONAM

“Kaanwng, no abu hugu lo?” Tatwng Kaanwng nyi tvvka to.

“Apa, ngo gv abu jaaring v doopum japdu”

“Hugu doopam gupv nvvgu, ku Kaanwng?”

“Apa, ngo gv kwyi Mvngdv la maktv Talwng bunyi hv rvngo rwkrw paaku lo paabung minsu la
yalung duto la, jaaring v jaapnya dubo. Ngo anv ka, v tvvria bv vngyi nv”.

Kaanwng nw gv apa Talwng nyi mintam jito. Ho tvvpi la Talwng jaaring hoka ala doopam ho
japnam ham tvvria bv doomwng gvto.

Doopam si, ngunu gv kulu gv abu apa wdwv doobwng hv. Nampam lo okv dvkardvyar lo yalung
gu okv gaam gu mimbung minsu bolo doopam ha doodu. Dvcho nvgv gaam haka doopam dodo, nam-
pam gv nyi adw hv gaam ham japin japyin sido. Okv rvngo rwkrw paabung la yalung ham ka doopam
lo japdo. Doopam lo svbv gv lvga lo yalung doolin nvngv ham chin doopam lo japsum do. Nyi dvngmi
sunam gungnying gaam haka, doopam lo japla japki do.

Doopam ham doogv nvgnv, nampam gv nyiku mvku wdw hv doogv do. Nyega mvga mwnglak
milak nv adw hv doopam ham doogv dunv.

Hvye nyemv okv nyelo ngv, nw nyi dvya-laaya yaapv, jengpv-papv okv rubo -mvbo yapv mwng-
nv angv, doopam sam gokdu nvla. Doopam gokbu angv, nampam gv nyiku-mvku angv gulo aala, nw
gv mwngdwk gaam ham mintam jire. Ho gaam ham tvvla hila, ho gv namapam dogv nv nyiku angv, nw
gvnampam gv kwbi chinv nyega-mvga adw ham ka mimpa re. Ho mimpa peela, hwdw alu nyi doopam
ham dose ngvdw, ham ka minji re.

Doopam doori alu nyi, nampam gv nyi dvdv ngv jaaring lo pumkum re. Doopam hv doorap
madw bv, ho nampam gv doopam doogv nv nyiku angv mintu mingke bv tamsar gaam ham mincho re.
Nw ho yalung dunv anyi ham, doopam gv gaam mingku lo tvvla kv okv yalung duma bvkv hvla, gaam
ha minji re.

Doopam gokbu angv hv, mintu mingke bv mincho re. Nw yarak ham hwngtam jicho re, hugu
aring bv yalung hv limpv nv. Ho gv kooching bv hvye nyi doopam gokging pvdw, hv ka japre. Nw ka atu
gv minsi ham minta re. Lvku gunyi yalung dumi sunv anyi hv achi alv bv yami suta do. Ho anyi ham
mimv tvla, yalung gv duri alu lo kaaria nvngv okv gwngda wsi chinv okv ho yalung gv nvgung ham
chinv wdw ham ka mimu re.

Yalung dunv anyi gv gaam okv kaaria nv nyi wdw gv gaam ha tvvla hiku la nampam gv milak ok
mwnglak nv adw hv ka gaam japta re. Anyung gv anya nga, nampam gv doogv nv nyiku angv hv miri
ku. Hv nyi hv, Donyi Poolu lamda bv gaam ham saartak pala minji re. Nw hvye nyika mingkiam maare.
Nw rimor nvnga rimor pvkv okv rijik nvnga rijik pvkv hvla japji riku.

Yalung dunv anyi gv gaam ham tvvla hiku la, nyikumvku adw hv gaamba gaam ham japrap riku.
Yalung hv huguhuru yooma boolo, ho anyi ham mvdamridam minsu dvbv mire. Okv mvdamridam
minsu moto kula ho anyi ham nyi-nyi gv naam lo vngkor vngrwk minsu moori ku.

Hvma ka, yalung hv kayi boolo okv aku nv kayi bv rimor mimor bolo, ho nyi gulo doopam hv aje aku
naala mimor rimor maanv angv ham jire. So aje gv naanam hvka angu-angu subv rido. Lungtv kongv
aje kayi re okv luncgching koongv aje miayung re.

Hvbv ritv la svlumeru, nyepak hv lungcha kunam hv Gam Bura hvla aku mvlin jito ku. Nyepak
gaam bv Gam hv nampam okv Bura ngv nyikunyekam ha minggv dvnv. Ho Gam Bura nga regv nv aku
nampam pamki lo mvlin jido. Ho gam bura nga dogv nv amin si Hed Gam Bura. Hed hv nyepak bv
abwng yaachok ham minggv dvnv. Svlumeeru doopam ham nampam lo Hed Gam Bura ngv dotung
gvla hila, gam bura okv nampam gv chinv adw hv doogv dvku.

Doopam si, yalung japnam ham doomwng maado. Nampam gv svngkor rikor gv Ivga bv doo-

pam ham doota do. Nampam lo sengkor-rikor gu abo lo, nyigam aabo lo okv skul ham alv bv ridu by,
hospital ham alv bv rimu dubv hvla ka doopam ham doota do. Doopam si nampam gv dokum doopa
tvla, nampam gv svngdung ridung gv gaam ham japdu nv.

Ho alu gv Mwngdv nv Talwng bunyi gv doopam ham ka, nampam gv Gam Bura adw hv asar alv
bv japji to. Hed gam bura, gam bura okv nampam gv nyega-mvga adw hv Mwngdv nv Talwng bunyi gv
rvngo bv linla rvngo ngam kaato okv nampam chinv wdw ham rvngo gv rwkrw ham ka kika mooto.
Hvbv rinam hv, yalung dulin kongv miayung kanye koolo dulin pv hvla doopam hv minto. Doopam hv,
rvngo gv rwkrw ham asar alv bv kidin jito ku okv svngtung takrw siji tvku.

Rvngo ngam kipe kula doopam adw hv gaam ha japki jito ku. Doopam gv doogv nv Hed Gam
Bura hv minto ku.

“Mwngdv, no Talwng nyi achi alv bv tvvru bv mincho pv. No gv rvngo arw ngam Talwng hugu
mvji ma. Hvkv Ivga bv no Talwng nyi adam bv lopa tagu jito ku. Talwng no ka kookwng loonyi mwn-
gnying minsu maadu bv Mwngdv nyi rikpa gu nwkji to. Ho kooching bv, Mwngdv gv nyemv Yabwng
no la Talwng gv nyemv Yarv, nunyi mvvga anyi hv okdum sula, opo lo bumchi go linto. Mwngdv no
Talwng gv naam lo chato ku okv Talwng no ka mwngdv gv naam lo aato ku. Nunyi vrik gv asin ham
dvbam to. Okv svlu lookv nunyi kvvlo gv apia bv asar alv bv pakmi sula ku. Hvbv minto la gaam gunv
si, nunyi anyi ara lokv, hvye kookwng loonyi svlu doopam gv gaam so, mingkor ridw, hv aje bv subu aku
dorla ka”

Hvbv mimpe kula Hed Gam Bura minto,

“Subu moonying hv kaapu dvnv, nyitv moonying hv kaaru. Hvkv lvga bv, gaam minje kaa hima la
mingv dvnv. Alv bv kaala tala hila mila ka. Nampam pamkin lo doobam nvngv mvnwng hv vpin pin-
gkin gv nyi hvla. Mvnwng hv pakmi sula ka”

Hvbv rila, doopam si doola, yalung ham asar alv bv mindin jila, nampam ham asar alv bv
doomu dvnv. Okv nampam gv nyi adw ham ka asar alv bv pakmi sumu dvnv. Ngunu gv svlumeeru gv
svngcha nv homv hou adw hv ka doopam dooku lo dooming gvla, kulu abu apa gv dooyi nyitam ham
tvvsar sula ka. Doopam si doola nampam gv sengkor rikor ham ka alv bv rimu do okv sengkor rikor
riji bv nyigam doonv ngaka alv bv ridungvngdung ham ka rimu do.

Kulu abu nyitin hv dopv nv

Ribu tooku lo miri ali ham lipv dvnv
Laknv toku lo mirwk ali ham lipv dvnv.

RIKOR
L Tvvkanam okv mintam sengv:
1. Yalung doopam lo donv ngv hvgu ridu nv?
i1. Dopum lo hvgu gamdung nga jamdu nv?
iii. Rimur yanv nga dopum hv hvgu mvmu dvnv?

2 Minjik okv Mimor. Lvkwng gv gaam bolo Minjik/Mimor gamchar ham yelwk to.

a. Yalung doopum lo jajin padunv nv.

b. Mvngdv laTalwng rwkrw paaku lo paabung la yalung duto.

c. Doopam si doola nampam gv sengkor rikor ha alv modo.

d. Mwngnying minsu maadu bv Mwngdv rikpa gu nwkma to.

e. Yalung duto la, jaaring v jaapnya dubo.

3. So gamchar so lvkwng gv aro nv bolo yelwk to:

Doopam, rikchung, jaaring, nyikumvku, Rvngngo.

L hv aku-arum ha chindu nv.

il. Ngunu lvkobv ................... go dobum laju.

iil. Ngonu mvnwng ngv ................... bolo jarkw minla ju.
V. rvkrw paku lo paabung minus to.

V. Naam gv .......... Charngv kaapu hv

CHINGKOR: 15

CHINGKW SINAM
TVVKA NAM MIRWK SUNAM
Nyemv nyepak sari sokin Lamda
Nyemv nyepak atum pwkin Donyi

Chocho chochi lap ha yetar
Anv ngv nyinglin, ku hv nyolo

Namwng darse yenam
Aam chinam

Bvbom Iwngnv klo klwk Nyikpw
Dakup tvla daklik kuji ma hvdu Chikchi
Rekup tvla relik kuji ma hvdu Nyoopi

Tochi tonyi tolo rigio

Byachi byanyi byada kela

Patv domdin lvngdu pwnga semwk
Gvngtong pakup nyagv palik haong kambung palwk
Rwga Ivpa dombu pajuk

Rvga lvpa svnv yarum

Svngtung puchok vyu mo nga kaapa

Sinyik gwnglo lvpa yana bangni chilwk
Nyimv pvrw mabu angu tonglin

Tamin sito la talin kaacha

Nyodwng vka nyimv nvgu hopda blu tla dopv

Bagu lo rioksi hagyin nam
Nioding lo dingse hagyin nam
Yalwng topnam

Achin dvnam

Sabik tvlu nam

Nambio taba nam

Tami toolin nam.

Donyi lvpa laak

Gebung lo hordo tolin nam
Seyin gv kulu nga dvchanam
Poi pobum

Mootum vkv yapa chamgu rikrik pv Eyi chanam
Motom pvlom, mota pvla Vpap

Mootum vkv nyimv nvgo klo klik Doyik

Ku hv rekup anv ngv relik Lvngpin okv Ivngcho
Nyimv nyipak jitv koma kosik Lwsin laksin
Mori mobya jebu jvlwng Iwngpik su Rvngo rikpv rvga
Namwng milo talap lvjo Mwkw

Namwng milo rukpu kokcha Kilo toocha nam
Chingo chagar Gurwng
Chochwng poopwng Vdv

Yamchom borta pacha Logv enam

Svnyik gvnglo Ivpa mvya pago palwk

Tami chinam

Nido nangku solwng gvbo Nibu mayap gvnam
- Mimpa Nvngv Tama Kodak
RIKOR
L. Motom pvlom, mota pvla hv hugu ham minggv dvnv ?
ii. Bvbom Iwngnv klo klwk hv hugu ham minggv dvnv ?
ii. Chochwng poopwng hv hugu ham minggv dvnv ?
iv. Ku hv rekup anv ngv relik hv hugu ham minggv dvnv ?

CHINGKOR: 16

SII - DONYI YULLO

Kulukurium lookv, Abu Tanyi gv doori hokv, ngunu Tagin hv yullo uyu ha mvbwng la rito. Yul-
lo uyu ha hvbv milung la miri nyi anyi gubv rido.
Daatv nyeda lo mvnam ham Yullo ngv hvdo okv |
svchin okv gumpu uyu ha atu gv vpen lo mvyum
sunam ham Rialo ngv hvdu nv.

Yullo uyu mvri kunyi, nampam gv nyi
mvnwng hv aakum do okv atu gv agung-arum, § e
nyengnvponung okv nvwng paabu mvnwng hv
aakum do. Yullo okv Rialo mvri nyi, Nyitv Gutv
ngv kaapa dvbv hvla, nyelo adw hv jetv vji ha
koola hiku la okv rioktv oriok ha bookla hiku la
jalin dvku. Okv nyemv adw hv ka ayin rungbin
ha nula hiku, tasing-tamin ham morla hiku la * °
soolin dvku. Ho alu nyi, mvnwng hv jvbu jvlwng
hv Iwngda dvba soolin dvku. Yullo mvri apo lo
keetv laptv ngv hungda dvbv mvdu. Hvbv rito la
Yullo si vpen okv haalung gv ara lo rimwng do, hv ka, nampam pamkin lo. Anying ham nampam-nam-
pam lo Yullo okv Rialo uyu ham mvdo.

T Hvbv riku namv, nyepak hv lungcha kunam hv, ngunu gv Tagin svtipota
chinv nyi adw hv chengodogo nga kaakar la reto ku. Ho chinv adw hv kaaku
nvngy, kvbi halung hv Yullo ngam mvnwng hv kaakum dvbv mvto. Ho ata
ngv mwngrap kunam hv, Tagin gv Yullo so ka mvnwng hv kaakum dvbv riku
akin jaaring gulo mvdv bv rido. Hvbv mvlin boolo, Tagin haalung gv ara lo,
nyi hv alv bv pakmi sure okv kaachin tachin minsu re. Hvkv ao lo, ngunu
Tagin gv, abu-apa gv kulu lo rikordookor hv kaa nyema re hvla mwngrap
tvku.

Yullo nga mvnwng gv kaakum lo Ivkin gubv Tagin amin bv mvlin dvbv
hvla, anying 1974 lo doopam ham achi alv bv pamto. Ho apo hoka sitipota
chinv okv halung ngam regvdogv nv adw hv doopam ham doola achi alv bv
lakchilakbik ham kaala japka to.

Ho kooching ha anyung
gv anya nga, anying 1974 gv Lwbw poolu gv ata-ara ho
doopam anyung ham japto ku. Ho gv janyung bv, doo-
pam lo doonv ngy, yullo gv amin ham Sii Donyi Puja
hvla mindu kubv japto ku. Okv Sii Donyi ham Rajo poo- |
lu gv 3 alu lokv 7 alu lo mvdu kubv minto ku. Hookv
lookv, svlu gubv ngunu Tagin hv, Sii Dunyi ham hvjak
gudv bv hartv alv bv anying dwki ham rido.

Sii Donyi si Tagin gv kayi yaachok nv Yullo ngv.
Sii Donyi hv Rajo poolu gv 3 alu lokv 7 alu gubv rido.
Hvbv ritv la, Si Donyi gv lvga bv rirap hv Ratv poolu
lookv gwngrap daarap dvku. Ratv poolu nyi Sii Donyi gv naam mvdu bv daasirulwng ham nvvkum
dvnv okv Sii Donyi gv jaaring ham pakakparak la mvrap dvku nv. Okv jarkw-pajok rinam okv gungri-
gungga gv minam ham rirap dvku nv.

Ratv poolu nyi, ho Sii Donyi regv nv adw hv, Sii Donyi gv nyubu Iw ham mvdu kunv. Nyubu

lw ham mvla hiku la, hvye nyubu ham mvlwk pvdw, hvkv gv naam lo vngla mimpa jigv dvku nv. Ho
kooching bv, nyubu hv regv nvgv naam lo aala Sii Donyi gv yullo lw ham mvrap jigv dvku nv. Ho lw
mvwri aalu nyi nyikumvku mvnwng hv dootv kula, vtwng taaki mvying la Iw ham mvdu nv.
Sii Donyi gv ridw apo jeengv Rajo
% poolu lo ridu. Rajo poolu gv 3 alu lo
" nyubu hv adu kunv. Hvbv ritv la, svlu-
meeru, nyi adw hv mioma acho kunam
hv, Si Donyi hv Rajo poolu gv 4 alu lookv
M rirap dvku. Rajo poolu gv 4 alu lo nyu-
- bu hv Sii Donyi gv jaaring lo aalwk dvku
nv. Ho alu nyi Sii Donyi gv ponung rinv,
~ kunyibokar rinv okv nyi mvnwng hv
nyubu ham kaarwk dvbv soodu nv.
Rajo poolu gv 5 alu ham Sii Donyi
gv Nyormin Soomin alu hvla mingv dvnv. Nyormin Soomin alu nyi ponung okv Kunyibokar rikv sudu
nv. So Nyormin Soomin alu so TCS gv nyigam aku nyi nyin abwng nvbv gooklw la nyormin soomin
rinam ham kaaria moogv dvnv. Ho alu nyi TCS gv nyigam hv, Tagin gv sengkorrikor okv tamsarkinu
gaam ham minji dvnv. Ho gv arium nyi Sii Donyi gv Nyin Abwng yaachok nvngv alwk taado. Ho
gv nyin abwng nv ham hartv moodw bv okv mwngdyv la, Yullo achin ham dvmu dvnv. Ho arium nyi
ponung okv gungrigungga ngaka rita dunv.

Sii Donyi gv subu padw alu hv Rajo gv 6 alu lo rido. Ho alu nyi, mvnwng ngv jebu jelwng hv
lwngda laayi kula, Sii Donyi gv jaaring lo sookum nyadu kunv. Gungtv Gamru hv kaapa dvbv hvla, ho
alu nyi hvmi hvma okv atv hvma bv nyemv jeeka nyelo jeeka, vji kaapu nvnga koolin laayi kula lindo.
Okv atu-atu gv naam lo vtwng taaki ham mvrap layyi kula, dvnam tvngnam ham naam mvnwng lo
mwsik dvku. Sii Donyi lo ponung acham hv achi alv bv doodu. Ho gv ara lookv, kvvlo Sii Donyi ha
mvlin rilo doobwng nvngv Anyi Chungnv, Achi Riabu, Takar Gvnv okv Sii Homv ngv doodu. Ho ao
lo Atu Sii Hoi hvla giumlin jinv acham guka doota do. Ho rinv adw ham, nyi ngv nam nam lo gokla
dvnam tvngnam jidu nv.

Sii Donyi gv alu jeenyi, nyin abwng nv hv kaa, Sii Donyi jaaring lo alwk laaku la, tamsrkinu
gaam ham minji dvku nv. Ho alu nyi jaaring hoka ponung, kunyibokar hokv gungrigunnga ham ka
minta dvku. Hvkv kooching lo, nyin abwng nvnga vngro motu kula, Sii Donyi gv yullo subu ham palu
jigv dvku nv. Subu ham pamu peeku la nyubu
ham, nyi adw hv naam lo goklwk la dvnam tv-
vngnam dvmu dunv.

Rajo poolu gv 7 alu ham nyubu hv atu &%
nam lo vngdu kunv. Ho alu nyi nyubu hvla bur-
ing ngv dungyi chepin sula hiku la vngpin sudu
kunv.

Sii Donyi gv rinyung anya ngv Rwga
Gama ngv. Rwga Gama si subu paro kooch-
ing bv alu looring gu dotu la mvgv dvnv. Kulu
Dooring Chijing gv gambu bv, ngunu svchin
uyu jeeka okv Yullo uyu jeeka, arw rwnam gu
doodu nv. Arw rwma boolo, rou la lvma dvnv. Okv uyu mvnam hv ka mvjik maadu nv. Hvkv lvga bv
arw angv so rwgv dvnv. Ho arw angam rwku maadu bv hvla, Rwga Gama silirelak gv okv namturvngo
gv mvtu mvkik bv Rwga Gama si mvgv dvnv.

Rwga Gama gv mvri alu nyi aaji nvgv anying gv Ivga bv regv jinv Sikitwri nyi ham ka pargv dvku
nv. Hvbv mvtv kula Sii Donyi ham ho anying lvga bv rinyum gvdu kunv.

Sii Donyi som mvnam si, ngunu Atu Sii nyi okv Ayu Donyi nyi kumlwk jidv kunv, chenggodoogo
gv lvga bv. Didar-rachik gu darma dvbv, yarwng-dwrw gu aama dvbv, dooli-yalam gu ama dvbv mvgv
dvnv. Okv chenggodogo lo doosik nv Tanyi gv ku ham sungtv-namtv ngv, patum-paana ngv, taching-tabi
hv, tumpv-homv gv rvla nga bokta jimu dvbv hvla ngunu Atu Sii nyi okv Ayu Donyi nyi kumlwk jigv dvku
nv.

Sii Donyi Yullo si Tagin gv pabwng hv okv sokv koongv chenggo gv nyi hv Tagin ham chindu nv.

- Lardik Kare

RIKOR

1. Tvvkanam okv mintam sengyv:
i. SiDonyi Yullo nga hugu lvga bv padu nv?
ii. Si Donyi Yulo nyi hvgu ridu nv?
iii. Si Donyi Nyubu ha hugu aying bv tamgv dvnv?
iv. Si Donyi Yullo sum mvnwng jaaring lo kakum dvbv hugu aying bv ripv nv okv wdw
anying lookv mvrap pvnv?
v. Rwgagama ngv hugu ham mingv donv okv hugu aying bv ridu nv?

2. Minjik okv Mimor. Lvkwng gv gaam bolo Minjik/Mimor gamchar ham
yelwk to.

a. Si Donyi riturikik hv 1974 anying lookv rirap pvnv.

b. Si Donyi si Yarwng-Dwrw aama dvbv rigv dvnv

c. Rwgagam ngv alu looring nvnyi rido nv.

d. Nyemv adw hv kunyibokar ham rido

e. Si Donyi ham Ratv poolu nyi rido nv.

3. So gamchar so lvkwng gv aro nv bolo yelwk to:
Vtwng Tasing Rungbin Naam Nyubu Mioma
a. Nyemv nvgv nyerungv .......... aku nudo.
b. ...... agv naanu daknam hv yalok tvvpa do.
c. Yullokikulo ......... morto la adu nv.
d. Aam nvdw nyi ........ acho do.
e. Nyodwng gv soorwng ha ........... hardu nv.

4. Lvkwng gv gamchar bolo mvnv la gamso lo mvlin to:
Kunyibokar Doli-yalam Rwgagama Didar-rachik Dvma-yarwng.

5. Si Donyi ao lo yenam gu yeka to.

CHINGKOR: 17

CHENGKWNG BV IMU MABV JU

Kuriumkulu gv pwrw hvba ngam

Do bv chaamu maabv ju

Kuriumkulu gv jidu laadu ngam

Chengkwng bv imu maabv ka
Pwpw pwkin nam, roknv arv bv mvma seegu yi
Ru charkin nam, rokpu arv bv mvma seegu yi
Kichu charkin nam, kibu arv bv mvma seegu yi
Rikchu charkin nam, rikpu arv bv mvma seegu yi
Iyup dutup pam, midin arv bv mvma seegu yi
Jalok koyik kam, amdin arv bv mvma seegu yi
Seebok pwkin nam, subu arv bv mvma seegu yi
Seecham chamkin nam, see arv bv mvma seegu yi
Rioktv barkin nam, bari arv bv mvma segu yi
Satv hokin nam, hokri arv bv mvma seegu yi
Rwkyi vjo ngam, nyigam nunu, joobin maasu guyi
Rwklap lapjo ngam nyitv nunu labin maasu guyi
Nyigam adw, korv-pachi ham, rvvbok maasu guyi
Nyitv adw, jidu ladu ngam jibok maasu guyi
Namtv rvku lo, kurium vdw ngam tvvmw seegu yi
Sutv rvku lo, kulu achin ngam dvmw seegu yi
Lw mvku lo, nyemv hoyi peenya maasu guyi
Lvmu mvvku lo, nyepak pajok joknya maasu guyi
Nyubu adw, Doorichiji ngam chaatin maasu guyi
Nyitam adw, pwrw vba ngam korbo maasu guyi
Kvtw twku lo, mvdam sam naabok maasu guyi
Doopam pamku lo, lampu ngam nabok maasu guyi
Nyetam vjo ngam, kulu vba bv doobw moosu guyi

Kuriumkulu gv pwrw hvba ngam

Do bv chaamu maabv ju

Kuriumkulu gv jidu laadu ngam

Chengkwng bv imu maabv ka

-Takio Soki

RIKOR

Tvvkanam okv mintam sengv:

i. Kuriumkulu gv pwrw hvbv nga nyengmv maadu bv hugu ribo lo alv re ?
ii. Pwrw ham okv arv nga naabok nvngv hvye bunu ?

ili. So miri minv nyijik angv si nunu ham hugu gaam gu tamsar du ?

Lvkwng gv gamchar bolo mvnv la gamso lo mvlin to:
Chengkwng Rwklap Pwpw Satv Nyetam Seecham Rioktv



3. Mwnggap Laaka.
I. Akinnv Gamchar

Miri Gaam Nyinyu Gaam
Jvtv Laklwk
Rioktv Riokse
Kapdung Riokpak

Satv Dvngse

Seetv Tasing

Sutv Naasung
Namtv Naam

44




s S
?:’_,‘, Nehs i#} iﬂl‘: :

'ﬁ*ﬁ*"" (=

R

FAR[ETRIEAET

AHHRCTUR

25—
A
T T s T [ S PR PSP ——— P e
oy el LS e e . 1 S BT NMIE e i, Sl B P i B B e S s
[roTr— [rr=—— S o B oy it of B . i, B o il



State Council of Educational Research and Training

Government of Arunachal Pradesh



